
 1 

BOSNA I HERCEGOVINA                                                                                 
Federacija Bosne i Hercegovine 
Tuzlanski kanton 
GRAD  GRAČANICA 
GRADSKO  VIJEĆE 
 
Broj predmeta:      01-04-02321 -2025 
Broj akta:       01EN 
Gračanica,       28.04.2025.godine 
 

Z A P I S N I K 
SA 7. SJEDNICE GRADSKOG VIJEĆA 

GRADA GRAČANICA 
 

 
Održana dana 28.04.2025. godine u Multimedijalnoj sali za sjednice Grada Gračanica sa početkom 
u 11,00 sati. 
 
Sjednici je prisustvovalo 29 članova Vijeća. 
 
Odsutan je bio Avdo Kurtović. 
 
Pored članova Gradskog vijeća sjednici su prisustvovali: Gradonačelnik Sadmir Džebo, Gradski 
pravobranilac Jasminka Imširović, šefovi službi za upravu, te predstavnici sredstava informisanja. 
Radio Gračanica je vršila prijenos sjednice uživo. 
 
Sjednicu je otvorio i istom predsjedavao Mirza Okić, Predsjedavajući Gradskog vijeća, zajedno sa 
zamjenikom Selmom Begović i sekretarom Hamzić Mersedom. 
 
Zapisnik je vodio Hazim Iljazović, a vršilo se i tonsko snimanje sjednice. 
Tonski snimak sastavni je dio zapisnika. 
 
Intoniranje himne Bosne i Hercegovine. 
 
Nakon ovog dijela sjednice Predsjedavajući je stavio na raspravu zapisnik sa 6. sjednice Gradskog 
vijeća. 
 
Nije bilo učesnika u diskusiji. 
 
Zapisnik sa 6. sjednice Gradskog vijeća je jednoglasno usvojen, sa 27 glasova „ZA“. 
 
Predsjedavajući Gradskog vijeća pročitao pristigle odgovore: 
 
„Na 6. sjednici GV Gračanica upućeno je 12 vijećničkih inicijativa i 7 vijećničkih pitanja. Pristigli 
odgovori su sledeći: 
 
Pristigao je odgovor na inicijativu vijećnice Melihe Kurtović u vezi izgradnje  sportskog 
poligona u MZ Donja Lohinja. 
U Donjoj Lohinji ranije je postojao sportski poligon uz stari školski objekat, ali je prostor 
prenamijenjen za novi školski objekat. Nova lokacija za sportski poligon je iznad Doma kulture, a u 
budžetu za 2024. godinu planirana su sredstva za izgradnju temelja i ravne plohe, vrijednosti 

14.718,60 KM. Za završetak projekta, uključujući asfaltiranje, potrebno je dodatnih 50.000,00 KM, 
koji će biti osigurani u narednom periodu. 
Pristigao je odgovor na vijećničko pitanje vijećnika Mirzeta Topčagića Za izgradnju PPP 
Vrela Soko. 
Odgovor:  
Projekat izgradnje postrojenja za prečišćavanje pitkih voda (PPP Vrela) trenutno je u fazi 
stagnacije. Planirani završetak svih aktivnosti je 30.06.2025. godine. Grad Gračanica ulaže 
maksimalne napore da se projekat finalizira i pusti u funkciju, ali je upravljanje projektom u 
nadležnosti Federalnog ministarstva poljoprivrede, vodoprivrede i šumarstva (FMPViŠ), koje još 
nije ispunilo sve uvjete za nastavak radova. 
Razlozi zastoja: 
• Radovi su započeli 14.01.2022, ali su obustavljeni između septembra 2022. i juna 2023.    zbog 
nedostatka sredstava. 
• Sredstva EIB-a i grantovi (ukupno cca 1.764.022,16 KM) su utrošeni. 
• Pojavili su se problemi s ažuriranjem i aneksiranjem ugovora, posebno sa Centralnim nadzorom. 
• Oprema je već kupljena i delimično postavljena,  
Završetak projekta zavisi od Federalnog ministarstva i međunarodnih procedura, dok Grad 
Gračanica čeka ispunjenje uslova za nastavak radova. 
Vijećniku Demir Milkiću su pristgli odgovori na pitanje i inicijativu: 
Odgovor na pitanje za izlijevanje vode na put u naselju Ališevići, 
U posljednje četiri godine izvršena je sanacija i asfaltiranje tri ulice u naselju Ališevići, što je 
poboljšalo uslove života. Problem oborinskih voda djelimično je riješen, ali je na jednoj parceli 
ostao nezavršen zid, što sprječava završetak oborinske kanalizacije. Oborinske vode se trenutno 
odvode improvizovano preko slobodne površine do kolektora, a postoji mogućnost spajanja na 
mješovitu kanalizaciju u susjednom naselju, što bi dodatno opteretilo postojeći sistem. 
Zbog toga će predstavnici Gradske uprave i JP „ViK“ izaći na teren radi pronalaska najboljeg 
rješenja. 
Odgovor na inicijativu o rješavanju problema izlaza automobila iz Ulice braće Alića u ulicu 22. 
divizije, 
Gradska uprava je ranije postavila saobraćajnu signalizaciju kojom je zabranjeno zaustavljanje i 
parkiranje vozila u dijelu ulice koji se spaja sa Ulicom 22. divizije, kako bi se olakšao izlaz/ulaz iz 
Ulice braće Alića. Kontrolu provođenja zabrane nadležno je da vrši policija, a njihova redovna 
prisutnost bi trebala odvratiti nesavjesne vozače. 
Postavljanje fizičkih prepreka (npr. betonskih kugli) nije preporučeno jer bi otežalo pristup 
stanovnicima, baš kao i nepropisno parkirana vozila. 
Odgovor na pitanje vijrećnika Edina Šehića vezano za usaglašavanje Statuta MZ sa Statutom Grada 
Gračanica, 
Statuti MZ su zadnji puta usvajani u VMZ i objavljeni u Službenom glasniku Općine Gračanica 
2009 i 2010 godine. Poslije niti jedan Statut MZ nije upućen preme Gradskom vijeću na 
usaglašavanje. Stupanjem na snagu Satuta Grada Gračanica prestale su da važe sve odredbe Statuta 
MZ koje su u suprotnosti sa odredbama Statuta Grada Gračanica. 
Služba GV je pripremila i poslala urneke usaglašenih Statuta  svim vijećima MZ na razmatranje i 
usvajanje. 
Odgovor na inicijativu vijećnika Edina Šehića za apliciranje Grada Gračanica na projekat 
EU4DigitalAction. 
Grada Gračanica će aplicirati na projekat EU4DigitalAction, Ako aplikacija bude prihvaćena, bit će 
kandidirana jedna od 3 kandidovane lokacije za postavljanje opreme, uz obavezu Grada Gračanica 
da potpiše Memorandum o razumijevanju i finansira uslugu dodatnu godinu dana nakon inicijalnog 
perioda. 
Na inicijativu vijećnika Arnesa Avdića za most između MZ Rašljeva i MZ Donja Orahovica je 
pristigao odgovor da je most zatvoren za saobraćaj zbog ozbiljnih oštećenja. 

Sanacija je planirana, troškovi sanacije zavise od vrste drvene konstrukcije i iznosi između 14 500 i 
18 500 KM sa PDV-om. Sredstav će se panirati kroz naredni rebalans budžeta. 
Pristigao je odgovor vijećniku Nedžadu Devedžiću za saniranje divlje deponije u naselju 
Devedžije MZ Lukavica. 
Komunalna inspekcija je stupila u kontakt sa JP Komus Gračanica radi uklanjanja deponije. 
Realizacija zavisi od finansijskih sredstava, bit će planirana u Budžetu. Pojačat će se inspekcijski 
nadzor i sankcionisati nelegalno odlaganje otpada. 
Odgovor na pitanje vijećnice Mersihe Jogunčić za deponovanje oštećenih i neispravnih sijalica iz 
rasvjetnih tijela je da Grad Gračanica putem Gradskuh službi upravljaju javnom rasvjetom u MZ 
Gračanica a održavanje vrši firma Elektring d.o.o. Neispravne sijelice i ostali elektronički uređaju 
se propisno skladište i pripremaju za reciklažu. 
Firma Elektring d.o.o. takođe pruža usluge izvođenja elektromontažnih radova i postavljanje 
solarnih panela. 
Takođe je pristigao odgovor na vijćničko pitanje za groblja/mezarja na području MZ Gračanica: Na 
području MZ Gračanica evidentirano je 18 grobalja ukupne površine 80.237 m² (8,024 ha). Nema 
preciznih podataka o slobodnom prostoru za ukop zbog rezervacija i izmjena, ali podaci se vode u 
Službi za prostorno uređenje. Grobljima na području MZ Gračanica upravljaju vjerske zajednice. 
Ukop građana koji nisu pripadnici nijedne vjerske zajednice moguć je na postojećim grobljima uz 
dogovor s upraviteljem groblja. Postupak određivanja nove lokacije za gradsko groblje je propao jer 
Prijedlog Odluke nije prihvaćen na sjednici 27.02.2025., pa treba pokrenuti novu proceduru. 
Pristigao je odgovor  vijećnici Dženiti Dugić za inicijativu rješavanja problema usporivača brzine 
na Regionalnom putu R – 461 u MZ Donja Orahovica pored PŠ Rijeka: 
Gradska uprava nema nadležnosti na regionalnim cestama ali ćemo uputiti dopis JU Direkcija 
regionalnih cesta TK i trežiti odgovor zašto inicijativa nije realizovana. 
Odgovor na inicijativu Vijećnice Dženite Dugić i vijećnika Vahida Bajrića Ministarstvu je 
dostavljena vijećnička inicijativa u vezi s čišćenjem korita Rašljevačko-Moranjačke rijeke u naselju 
Donja Orahovica. Zbog intenzivnih padavina došlo je do taloženja materijala (kamenje, pijesak) u 
koritu, što smanjuje protočnost i povećava rizik od izlivanja. Prema Zakonu o vodama FBiH, 
upravljanje vodama II kategorije, u koje spada i pomenuta rijeka, nadležnost je grada/općine – u 
ovom slučaju Grada Gračanica. Ministarstvo izdaje vodne akte samo ako radovi ne utiču na vode I 
kategorije. Održavanje korita, čišćenje nanosa i izvođenje zemljanih radova su odgovornost 
vlasnika ili korisnika vodnog dobra, uz prethodno pribavljanje vodnih akata, ako je potrebno. 
 
Napominjem da su odgovori stigli u opširnijoj formi, a da je ovdje pročitana suština istih. Na 
preostale inicijative i pitanja odgovori nisu pristigli“.  
 
Vijećnici su postavili nova pitanja i inicijative: 
 
Mirzet Topčagić: 
“Moram reći da jednim dijelom u mom dostavljanju odgovora sam zadovoljan međutim, samom 
suštinom odgovora nisam. Evo ponovo imamo naznake da je to rok završetka radova na postrojenju 
za prečišćavane pitkih voda Vrela u Sokolu 30.06. Jučer sam bio u Sokolu ne vidim nikakav 
početak radova, nikakve pripreme tako da sam skeptik da se onaj dio što je ostalo radova završi. 
Nadam se da će se konačno ovi procesi otkačiti i da će konačno taj projekat biti i realizovan. 
Napomene  radi, počinjemo da pristupamo realizaciji drugog postrojenja u Stjepan Polju, a i prvo 
još nismo završili. Ono što želim da iskažem svoje nezadovoljstvo, odnosno  nedostatak informacija 
koje  sam tražio, je nakon mog postavljenog vijećničkog pitanja, ja sam lično razgovarao sa 
gospođom Nejrom Naimkadić i dao joj upute koje informacije ja želim, međutim, evo ovdje su 
izostavljene. 
Moje iduće pitanje će biti, odnosno dopuna, želim odgovor od Gradske uprave, nadležne službe, 
potpisan od strane Gradonačelnika, da mi se da više informacija u pisanoj formi o samom projektu. 
Prije svega mislim na prioritete kada je u pitanju izdašnost količina pitke vode da li je u prioritetu 

broj 1 građani MZ Soko, a višak vode da li ide za potrebe JP VIK d.o.o. Gračanica. To želim 
odgovor i od strane Gradske uprave i od JP VIK. Također, želim da se da više informacija o samim 
benefitima, odnosno korist izgradnjom tog postrojenja šta ustvari svi korisnici MZ Soko i naravno 
korisnici usluga JP VIK d.o.o. Gračanica dobijaju sa izgradnjom tog postrojenja. Također, pošto je 
nedavno formirano novo rukovodstvo u MZ Soko, kojim ovom prilikom čestitam na izboru  i želim 
ovim putem da im poželim puno sreće i uspjeha u njihovom radu.Želim čim krenu da rade da lično 
oni preispitaju sam projekat i vidjet će i sami o čemu se radi i  da iznesu sve one primjedbe za one 
malverzacije koju su spočitavale Mirzetu Topčagiću, jer je taj projekat započet 2022.godine i koji se 
gore seoski pilićari, tako bih nazvao, u toku prošle kampanje na lokalnim izborima iznosili protiv 
mene bez ikakve dokumentacije, a evo kako vidim i danas dan se ne libe da bez ikakvog argumenta 
sjedeći pred trgovinama na nekakvim gajbama mezeći pišu po Facebooku nekakve 
nebuloze.Pozivam V MZ Soko da preispita projekat i utvrdi sve nepravilnosti kada je u pitanju 
prioritet pitke vode i da to iznese javno, ako ima”. 
 
Tijana Lukić: 
Vijećnička inicijativa: 
“Za uvođenje produženog boravka u JU O.Š. “Hasan Kikić” Gračanica. 
Obrazloženje: 
Vlada TK je na prijedlog Ministarstva obrazovanja i nauke usvojila i dopune Pedagoškog standarda 
i općih normativa za osnovni odgoj i obrazovanje. Izmjene i dopune imat će značajan utjecaj na 
porodice u našem kantonu, s obzirom da odgajatelje u produženom boravku više neće finansirati 
roditelji, već će njihove plaće biti isplaćivane iz Budžeta TK što predstavlja dodatnu olakšicu i ima 
ekonomsku opravdanost za uvođenje produženog boravka i u JU O.Š “Hasan Kikić” koja je ujedno 
i najveća u Federaciji BiH. 
Uvođenje produženog boravka u školi ima brojne prednosti kako za djecu tako i za roditelje. 
Produženi boravak u školi djeci pruža: 
-sigurno okruženje i nadzor od strane stručnih lica, 
-podršku u radu, 
-osigurava dodatno vrijeme za učenje i domaće zadatke,  
-pomaže razvoju socijalnih i emocionalnih vještina, kreativnih i fizičkih aktivnosti, 
-roditeljima pomaže u usklađivanju poslovnih i roditeljskih obaveza. 
Razlog opravdanosti uvođenje produženog boravka u JU O.Š. “Hasan Kikić” koju pohađa oko 570 
djece od 1 do V razreda a koja prerastaju dob za boravak u predškolskim ustanovama je više nego 
očigledan i zahtijeva reakciju nadležnih. 
Pozivamo resorno Ministarstvo i Vladu TK, Vijeće roditelja i menadžment JU O.Š. “Hasan Kikić” 
da u okviru svojih nadležnosti pokrenu proceduru i osiguraju uslove za uvođenje produženog 
boravka u JU O.O. “Hasan Kikić” Gračanica. 
Vjerujemo da će nadležne institucije prepoznati važnost ove inicijative i u skladu sa Zakonom 
pristupiti njenoj realizaciji”. 
 
Edin Šehić i Mersiha Jogunčić:: 
“Imam jednu vijećničku inicijativu tragom sve prisutnijeg problema refundacije troškova prijevoza 
učenika JU MSŠ. Obzirom da sam kao i građanin, kao vijećnik i član firme prevozničke a i član 
Vijeća roditelja MSŠ, sam poprilično upoznat s tim i napravio sam jednu inicijativu u ime našeg 
Kluba prema nadležnim institucijama, a naravno u naslovu sam stavio Gradonačelnika i službe da 
pomognu da riješimo na najbolji način ovaj problem, a prvenstveno je upućena JU MSŠ Gračanica, 
Vlada TK i Ministarstvo obrazovanja i nauke TK”. 
 
Edin Šehić: 
“Na osnovu člana 23. i 46.Statuta Grada Gračanica, upućujem vijećničku inicijativu: Mogućnost 
dokazivanja uslova plaćene mjesečne karte učenika JU Mješovita srednja škola Gračanica, na 
osnovu Izjave/Potvrde prevoznika sa prilogom zbirnog fiskalnog računa “otkucanih” mjesečnih 

karti i spiska na koje se učenike odnosi “zbirni fiskalni račun” (ime i prezime učenika, broj 
mjesečne kartice i relacija na kojoj učenik putuje, iznos pojedinačne mjesečne karte i mjesec). 
Obrazloženje: 
Ministarstvo obrazovanja i nauke Tuzlanskog kantona, putem srednjih škola i visoko školskih 
ustanova čiji je osnivač Skupština Tuzlanskog kantona, odlukom Vlade Tuzlanskog kantona o 
refundaciji troškova javnog prevoza za učenike i studente, pokrenula je implementaciju, odnosno 
isplatu iznosa refundacije troškova javnog prijevoza učenika i studenata. Prema propisanim 
instrukcijama, učenik srednje škole može ostvariti pravo na refundaciju troškova javnog prijevoza 
počev od 1.februara 2025.godine, podnošenjem ZAHTJEVA srednjoj školi kao javnoj ustanovi na 
području Tuzlanskog kantona uz dostavljanje slijedeće dokumentacije: 
1.Ovjerena kopija mjesečne karte/bus kartice sa vidljivim podacima o vlasniku iste (ime i prezime 
učenika, broj karte/bus kartice i relacija na kojoj isti putuje). 
2.Originalni fiskalni račun za mjesec/mjesece za koje zahtijeva refundaciju troškova prijevoza. 
3.Potvrda banke o otvorenom računu učenika/roditelja-staratelja učenika/kopija kartice 
učenika/roditelja-staratelja učenika sa brojem računa ( u zavisnosti na čiji račun se vrši isplata). 
4.Kopija lične karte učenika/roditelja staratelja učenika (u zavisnosti na čiji račun se vrši isplata). 
Na osnovu zahtjeva učenika, škola će rješenjem priznati pravo na refundaciju troškova prijevoza 
mjesečne karte i to: 
U visini od 30 KM za mjesečnu kartu/bus karticu koja košta od 70 do 100 KM. 
U  visini od 40 KM za mjesečnu kartu/bus karticu koja košta od  100.01 KM do 150 KM. 
U visini od 50 KM za mjesečnu kartu/bus karticu koja košta 150.01 KM i više. 
Isplata refundiranih troškova javnog prijevoza će se vršiti u tromjesečnim intervalima. 
Obzirom da smo po saznanjima većeg broja roditelja učenika došli do informacije da određeni 
prijevoznici javnog prijevoza učenika, izdaju “zbirne fiskalne račune” na osnovu više naplaćenih 
pojedinačnih mjesečnih karti, čime ne mogu izdati pojedinačne fiskalne račune (duplicate), tražmo 
da nadležno ministarstvo dopuni tačku 2.  potrebne dokumentacije uz Zahtjev za refundaciju 
troškova javnog prijevozaučenika i studenata. 
Kao dokaz o naplati mjesečne karte učenicima, javni prijevoznici mogu izdati pojedinačne potvrde 
za svakog učenika, koja mora sadržavati: ime i prezime učenika, broj karte/bus kartice i relacija na 
kojoj isti putuje, iznos mjesečne i mjesec, kao i veza/broj fiskalnog računa, odnosno pod kojim je 
“zbirnim fiskalnim računom” ista kucana na fiskalnom uređenju. 
Ova dodatna instrukcija može biti propisana samo za prvi tromjesečni interval, odnosno za mjesec 
februar, mart i april 2025.godine, obzirom da je i instrukcija donešena tek od 09.04.2025.godine, a 
od maja mjeseca 2025.godine može i važiti prvobitno donešena instrukcija, obaveza pojedinačnih 
fiskalnih računa za svaku mjesečnu kartu. 
Kako je navedena odluka Vlade Tuzlanskog kantona imala namjeru da pomogne roditeljima 
učenika srednjih škola i studentima zbog poskuplenja javnog prijevoza putem refundacije troškova, 
gdje su i sredstva obezbijeđena i uplaćena na račune ustanova, smatramo da je navedena inicijativa 
na mjestu i da istu trebate uvažiti i donijeti u što kraćem roku dopunu kriterija/instrukcije, kako bi i 
sama odluka Vlade imala svoju svrhu, a to je pomoć roditeljima uslijed poskupljenja cijena 
prijevoza učenika. S poštovanjem! 
 
Mersiha Jogunčić: 
Prvo ću se referirati kratko na odgovore koje sam dobila vezano za odlaganje onih sijalica sa živom, 
ja sam pitala gdje, ja znam da se to radi, ali nisam dobila odgovor gdje ili se ne zna ili neko nije 
razumio šta sam pitala. Ja sam pitala za lokaciju, ali hvala na odgovoru u svakom slučaj. Moje 
pitanje vezano za groblje i mezarje nije odgovoreno pod 6, u kojoj smo fazi, ali sam u sklopu 
odgovora dobila da se treba krenuti iz početka, pa evo krećem iz početka  nadam se da to neće 
trajati do kraja mog života” 
Moram se ovdje nadovezati, obzirom da je pristigao Gradonačelnik, mi smo odmah nakon, kao 
prijevoznici, najavili sastanak i bili smo socijalno osjetljivi za naše građane i išli smo do 10 
poskupljenje iako je u Tuzli do 30 poskupljenje išlo, u nadi da ćemo imati refundaciju kao 

prijevoznici. Međutim, Vlada pomaže roditeljima, pozdravljamo to ali mi ćemo vidjeti koji je naš 
slijedeći korak obzirom da su prijevoznici i dalje oštećeni, iako su sa malim iznosom podigli svoje 
cijene mi smo bukvalno oštećeni.Evo nadam se da ćemo putem rebalansa i ovih subvencija koji su 
su usvojene u budžetu od 50.000 KM nadam se uskoro realizovati uspjeti nadomjestiti to i da ne 
prenosimo na građane. Samo da se osvrnem na ona dva odgovora za statute.Evo drago mi je što 
smo napokon objelodanili da ni jedan Statut MZ nije prošao proceduru i apelujem i molim sve MZ 
da u što kraćem  roku usvojenove Statute za koje su dobili urneke da usvoje i da dođe ovdje na 
Gradsko vijeće na saglasnost i da imamo rješenje Statuta svih MZ. Zahvaljujem se Gradonačelniku 
na sastanku koji smo prije dva dana imali vezano za dalekovod i električne probleme, to je moja 
inicijativa i možda je jednim dijelom inicirala da se to ubrza i nadam se da će se realizirati do kraja 
godine. 
Vijećničko pitanje: 
“U kojoj fazi se nalazi realizacija dijela Odluke o davanju saglasnosti za dugoročno kreditno 
zaduženje od 27.decembra 2023.godine, a koji se odnosi na sanaciju ulice Alije Izetbegovića u MZ 
Gračanica na iznos od 300.000 KM? 
Osim navedenih kreditnih sredstava da li su za realzaciju ovog projekta obezbijeđena sredstva 
Vlade F BiH, nekog od ministarstava ili Vlade Tuzlanskog kantona, te kada možemo očekivati 
početak radova na sanaciji ulice Alije Izetbegović? 
Obrazloženje: 
Odlukom je predviđen period za otplatu kredita od 5 godina i grace period od 6 mjeseci.S obzirom 
da je od donošenja Odluke prošlo 16 mjeseci, nemamo informacije o tome kada bi rekonstrukcija 
pomenute ulice mogla početi, a osim toga građani MZ Gračanica nisu imali priliku vidjeti ni idejno 
rješenje o tome kako bi ova ulica trebala da izgleda nakon njene rekonstrukcije. Zbog toga smatram 
da je prošlo i više nego dovoljno potrebnog vremena za početak rekonstrukcije glavne gradske ulice 
u Gračanici”. 
Vijećničko pitanje: 
“Zašto Upravni odbor JZU Dom zdravlja Gračanica ne izvršava svoje obaveze iz svoga vlastitog 
Pravilnika o uslovima i načinu isplate pomoći radnici u JZU Dom zdravlja Gračanica, od 
25.2.2025.godine, a koji je donešen na osnovu Uredbom Vlade F BiH o isplati pomoći radnicima od 
strane poslodavca, od 4.2.2025.godine? 
Odnosno, zašto nakon usvajanja Pravilnika o uslovima i načinu isplate pomoći radnicima, nije 
donio odluku o visini iznosa pomoći i datumu isplate, iako se Sindikat doktora medicine i 
stomatologije redovno obraća Upravnom odboru sa zahtjevom za donošenje Olduke o isplati 
pomoći radnicima na osnovu Pravilnika i Uredbe o isplati pomoći? 
Obrazloženje: 
Prema Pravilniku o uslovima i načinu isplate pomoći radnici u JZU Dom zdravlja Gračanica, od 
25.2.2025.godine, članom 3.predviđeno je da Upravni odbor svojom odlukom utvrđuje visinu 
iznosa pomoći i datum isplate. 
Takođe, u članu 1.ovog Pravilnika je navedeno da se ovim Pravilnikom reguliše postupak isplate 
pomoći u skladu s Uredbom Vlade F BiH o isplati pomoći rednicima od strane poslodavca. Prema 
navedenoj Uredbi, Upravni odbor, odnosno poslodavac, nema obavezu da zahtjeve sindikata o 
isplati pomoći radnicima na osnovu Uredbe, prosleđuje “nadležnom ministarstvu” kako bi isto 
donijelo odluku o isplati pomoći radnicima na osnovu Uredbe Vlade BiH.Inače, poslodavac je 
dužan da nadležnoj poreznoj ispostavi dostavi Izvještaj o isplaćenoj pomoći”. 
 
Arnes Avdić: 
Vijećničko pitanje: 
“Poštovani, obraćam Vam se sa molbom za pojašnjnje u vezi s obavezama Upravnog odbora JU 
BKC Gračanica, a u konteksu mandata direktora ove ustanove. 
Možete li mi, molim Vas, odgovoriti da li je Upravni odbor dužan raspisati javni konkurs za izbor 
direktora najmanje 60 dana prije isteka važećeg mandata, u skladu sa relevantnim zakonskim i 

podzakonskim aktima? Također, da li su u Statutu JU BKC Gračanica precizirani rokovi i 
procedure koje se odnose na ovaj process? Zahvaljujem na Vašem vremenu i odgovoru” 
 
Mirzet Djedović: 
Vijećnik je priložio svoje vijećničko pitanje. 
Vijećnničko pitanje: 
“U kojoj fazi je process rješavanja problema preopterećenosti na trafostanici Ravkići u  MZ Gornja 
Orahovica? 
Obrazloženje: 
Poštovani, već neko vrijeme mještani Gornje Orahovice koji se snabdijevaju električnom energijom 
preko trafostanice Ravkići imaju problem, jer njen kapacitet nije odgovarajući i često dolazi do 
iskakanja glavne sklopke zbog opterećenosti i brojna domaćinstva ostaju bez električne energije. S 
tim su upoznati uposlenici elektroposlovnice Gračanica jer su česte prijave kvara na pomenutom 
trafou. 
S istog trafoa se napaja i pumpna stanica mjesnog vodovoda što dodatno usložnjava problem. Prije 
par mjeseci V MZ je dobilo informaciju da će se uraditi jedna dodatna trafo sanica na koju bi se 
prebacio dio potrošača i automatski rasteretila ova postojeća. 
S obzirom da je prije par dana u kabinetu Gradonačelnika održan sastanak na ovu tematiku s 
direktorom elektrodistribucije Tuzla i rokovodećim  elektroposlovnice u Gračanici i da su određeni 
prioriteti rješavanja ovakvih i sličnih problema po mjesnim zajednicama, a tu nije uvršten i ovaj sa 
trafostanicom Ravkići, mene zanima koje su konkretno aktivnosti poduzete na rješavanju ovog 
problema i kad možemo očekivati rasterećenje pomenutog trafoa? 
Vijećnička inicijativa: 
“Poštovani, na osnovu člana 23.Statuta Grada Gračanica i člana 139.Poslovnika Gradskog vijeća 
Gračanica upućujem inicijativu za dostavljanje spiska klubova vijećnika u Gradskom vijeću 
Gračanica s imenima vijećnikca/vijećnika koji čine taj klub. Molim da mi do naredne sjednice 
Gradskog vijeća dostavite traženo. S poštovanjem!” 
 
Delić Mahir: 
Vijećničko pitanje: 
“Na osnovu člana 23. Statuta Grada Gračanica i člana 139.Poslovnika Gradskog vijeća Grada 
Gračanica, upućujem vijećničko pitanje: 
Zašto nije realizovan projekat sanacije kanalizacione mreže u MZ Malešići, naselje Golaći-
Šakušići? 
Obrazloženje: 
Obzirom da je ovaj projekat uvršten u Bužet Grada Gračanica za 2024.godinu, te da se radi o 
prioritetnom projektu jer prilikom vremenskih nepogoda dolazi do izlijevanja otpadnih voda i 
ugrožavanja građana ovog naselja.Apelujem da se ovaj projekat što prije riješi kako nebi smo imali 
veće posljedice u vidu klizišta ili poplava”. 
Vijećnička inicijativa: 
“Na osnovu člana 23.Statuta Grada Gračanica i člana 139.Poslovnika Gradskog vijeća Grada 
Gračanica, upućujem vijećničku inicijativu: 
Inicijativu upućujem Gradonačelniku i Službi za poduzetništvo, lokalni azvoj i finansije, da se 
izvrši sanacija oštećenog olovoza i dilatacija na istu na rijeci u naselju Lendići, na putu za MZ 
Malešiće. 
Obrazloženje: 
Na putnom pravcu za MZ Malešići na navedenom mostu u zadnje vrijeme je sve izraženije 
oštećenje asfaltnog kolovoza i mostne dilatacije što otežava saobraćanje motornih vozila. Obzirom 
da se radi o veoma frekventnom putu molim Vas da se u što kraćem roku izvrši sanacija navedenih 
oštećenja”. 

Almedin Omerović: 
Vijećnik je priložio svoje 3 vijećničke inicijative. 
 
Adnan Salihbašić: 
Vijećnička inicijativa: 
“Označavanje ulice Sprečanski put i to postavljanjem horizontalne i vertikalne saobraćajne 
signalizacije i postavljanje usporivača brzine ispred stambenih objekata u ulici Sprečanski put. 
Obrazloženje: 
U Ul.Sprečanski put veliki je problem brze i nekontrolisane vožnje pored stambenih objekata, al i 
pored preduzeća u kojima radi velki broj radnika, čime su ugroženi životi ne samo stanovnika već i 
svih radnika. Ul. Sprečanski put nije obilježena, nema postavljene saobraćajne znakove a isto tako 
se ukršta i sa drugim putem, ne poštuju se osnovna saobraćajna pravila, pa se veoma često dešavaju 
veoma rizične situacije a koje mogu imati i strašne posljedice.U pitanju su putevi-parcele 5816/2 i 
5814/1.Neophodno bi bilo označiti puteve, postaviti saobraćajne znakove a pored stambenih 
objekata postaviti i usporivač brzine.Pravilnikom o postavljanju posebnih objekata na cesti radi 
smanjenja brzine kretanja vozila, članom 2, stav 1 decidno je navedeno da se takvi objekti 
postavljaju: “U blizini lokacije gdje veći broj nezaštićenih učesnika u prometu prelazi cestu al i u 
blizini ukrštanja cesta”. 
Vijećnička inicijativa: 
“Asfaltiranje platoa i ulaza ispred MSŠ Gračanica i Gimnazije “Dr.Mustafa Kamarić”. 
Obrazloženje: 
Obzirom da je plato ispred MSŠ i Gimnazije zaista u lošem stanju, obraćam Vam se sa inicijativom 
da se u dogledno vrijeme i spram mogućnosti uradi sanacija ili asfaltiranje pomenute lokacije”. 
Vijećničko pitanje: 
“Prije nepune 2 godine pokrenuta je sanacija i rekonstrukcija Ul. Breučka u naselju Ritašići, MZ 
Gračanica. Međutim, zbog neriješenih imovinsko-pravnih odnosa urađeno je samo 2/3 pomenute 
ulice. Moje pitanje se odnosi na mogućnost završetka Breučke ulice i dokle se došlo sa rješavanjem 
imovinsko-pravnog spora”. 
 
Demir Milkić: 
Vijećnička inicijativa: 
“Inicijativa za sanaciju ulice Bosanskih kraljeva na potezu od mosta (Rampa) do 
Elektrodistribucije. 
Poštovani, 
Uzimajući u obzir svakodnevne pritužbe građana, kao i vlastiti uvid u stanje, podnosim inicijativu 
za sanaciju ulice Bosanskih kraljeva, na potezu od mosta (rampa) do zgrade Elektrodistribucije. 
Ova dionica je u izrazito lošem stanju-višestruko je krpljena, s brojnim oštećenjima, ulegnućima i 
neravninama koje ugrožavaju sigurnost učesnika u saobraćaju, otežavaju kretanje pješaka i 
negativno utiču na ukupni igled grada. 
S obzirom na važnost ove ulice u svakodnevnoj cirkulaciji građana i činjenicu da predstavlja jednu 
od frekventnih gradskih saobraćajnica, predlažem slijedeće: 
1.Da se u toku godine izrade glavni projekat sanacije i predračun troškova radova. 
2.Da se u budžetu za narednu godinu (2025) planiraju sredstva za kompleksnu sanaciju navedene 
ulice. 
Cilj ove inicijative je osigurati dugoročno i kvalitetno rješenje, a ne privremena krpljenja koja ne 
daju očekivane rezultate. 
Molim nadležne službe da razmotre ovu inicijativu i pristupe njenoj realizaciji u najkraćem 
mogućem roku”. 
Vijećnička inicijativa: 
“Solarizacija javnih ustanova Grada Gračanice. 
Obrazloženje, 
Podnosim vijećničku inicijativu kojom predlažem  

Pokretanje projekta solarizacije javnih ustanova Grada Gračanica, s ciljem postavljanja solarnih 
panela na objekte u vlasništvu Grada (škole, vrtiće, domove zdravlja, sportsku dvoranu, zgrada 
gradske uprave i druge objekte od javnog značaja). 
-Solarizacijom se značajno smanjuju troškovi električne energije u javnim ustanovama. 
-Ovaj korak doprinosi energijskoj nezavisnosti Grada i povećava otpornost na promjene cijena 
energenata. 
-Grad Gračanica bi se ovim projektom pozicionirao kao primjer moderne, ekološki odgovorne 
sredine, u skladu sa globalnim trendovima i obavezama u oblasti zaštite okoliiša. 
-Na raspolaganju su razni fondovi (državni, entitetski, međunarodni) koji sufinansiraju projekte 
energetske efikasnosti i obnovljivih izvora energije, čime bi se troškovi projekta mogli značajno 
umanjiti. 
-Investicija u solarne panele dugoročno donosi višestruke uštede i vraća uložena sredstva kroz 
smanjenje režijskih troškova. 
Zaključak: 
Predlažem da Grad Gračanica kroz stručne službe izradi program i plan solarizacije, aplicira za 
dostupne fondove i započne postavljanje solarnih sistema na ustanove gdje je to tehnički i 
finansijski izvodivo”. 
Vijećnička inicijativa: 
Procjena i sanacija klizišta u naselju Javor. 
Da Civilna zaštita Grada Gračanice izađe na teren u naselju Javor, gdje je usljed posljednjih obilnih 
padavina došlo do pokretanja zemljišta. 
Obrazloženje: 
-Na dijelu javnog puta došlo je do pucanja kolovoza. 
-Primjećena su oštećenja na zidovima i ogradama privatnih objekata u neposrednoj blizini. 
-Postoji ozbiljna prijetnja za sigurnost mještana, kao i za daljnje širenje oštećenja. 
-Neophodno je hitno izvršiti stručnu procjenu stanja tla i objekata od strane nadležnih službi Civilne 
zaštite: 
-Nakon procjene, predlažem da se pristupi hitnoj sanaciji javnog puta, kao i da se razmotre mjere 
zaštite za privatne objekte pogođene ovim pomjeranjem tla. 
Zaključak: 
-Nakon procjene, predlažem da se pristupi hitnoj sanaciji javnog puta, kao i da se razmotre mjere 
zaštite za privatne objekte pogođene ovim pomjeranjem tla. 
Zaključak: 
Predlažem da se o ovoj inicijativi raspravlja po hitnom postupku, te da Grad organizuje što bržu 
reakciju nadležnih službi kako bi se spriječile veće štete i osigurala sigurnost građana. S 
poštovanjem!” 
 
Kulić Nedžad: 
Vijećnik je priložio svoju vijećničku inicijativu. 
 
Devedžić Nedžad: 
Vijećničko pitanje: 
“Poštovani, 
Kada se može očekivati realizacija projekata asfaltiranje puta u Čamdžićima i asfaltiranje puta 
prema Izletištu Hrastovi MZ Lukavica? 
Obrazloženje: 
Za projekat asfaltiranja puta u Čamdžićima planirano je 35.000 KM, sredstva su odobrena i 
prenesena iz 2024.godine i za ovaj projekat potpisan je ugovor. 
Za projekat asfaltiranje puta prema Izletištu Hrastovi planirano je 20.000 KM ta sredstva su 
odobrena i prenesena iz 2024.godine i za ovaj projekat je potpisan ugovor. 
Vijećničko pitanje: 
“Poštovani,  

U kojoj je fazi realizacja projekta izgradnja potpornog zida na dijelu puta prema naselju Šašovka 
MZ Lukavica” 
Obrazloženje: 
Nedavno mi se obratio određeni broj građana iz naselja koji prolazi tim putem gdje je potrebno 
uraditi potporni zid sa pitanjem da li će doći do realizacije ovog projekta. 
Za ovaj projekat je izdvojeno 10.000 KM, ta sredstva su odobrena i prenesena iz 2024.godine. U 
Budžetu grada za 2025.godinu naznačena su kao projekat Kanalizacija Šašovka. Sanaciju ovog 
dijela puta treba hitno sanirati jer predstavlja veliku opasnost za sve učesnike u saobraćaju, jer se 
nalazi na ne preglednom dijelu puta. 
Opravdana je zabrinutost mještana ovog  naselja kao i pozivi i zahtjevi da se ovaj problem riješi u 
što kraćem roku. Stoga  
Vijećničko pitanje: 
“Poštovani, u kojj je fazi realizacija projekta izgradnja potpornog zida na dijelu puta prema naselju 
Šašovka MZ Lukavica? 
Obrazloženje: 
Nedavno mi se obratio određeni broj građana iz naselja koji prolazi tim putem gdje je potrebno 
uraditi potporni zid, sa pitanjem da li će doći do realizacije ovog projekta. 
Za ovaj projekat je izdvojeno 10.000 KM, ta sredstva su odobrena i prenesena iz 2024.godine. U 
budžetu grada za 2025.godinu naznačena su kao projekat Kanalizacija Šašovka. Sanaciju ovog 
dijela puta treba hitno sanirati jer predstavlja veliku opasnost za sve učenike u saobraćaju, jer se 
nalazi na ne pregledanom dijelu puuta. 
Opravdana je zabrinutost mještana ovog naselja kao i pozivi i zahtjevi da se ovaj problem riješi u 
što kraćem roku.Stoga i ja kao vijećnik koristim svoje pravo i obavezu da pozovem gradonačelnika 
i nadležne gradske službe da rješavanju ovog problema pristupi ozbiljno”. 
Predmet vijećničko pitanje: 
“Poštovani, 
S obzirom na Vaš odgovor na postavljeno vijećničko pitanje na 4.sjednici Gradskog vijeća, a odnosi 
se na raspodjelu kreditnih sredstava u iznosu  od 206.833,63 KM i novih 80.0000 KM od 
Ministarstva poljoprivrede, šumarstva i vodoprvrede TK. 
Da li su postojeća sredstva u iznosu od 286.833,63 KM planirana za realizaciju projekata FAZA III 
- Vodosnabdijevanje MZ Lukavica? 
-Kada počinju radovi na projektu FAZA III? 
-Koje radove obuhvata FAZA III? 
-Ko je izvođač radova projekta FAZA IIII? 
-Koja je ukupna vrijednost projekta FAZA IIII? 
-Koji je rok za realizaciju projekta FAZA III? 
Obrazloženje: 
U Lukavcu je u toku realizacija dva projekta FAZA I i FAZA II vodosnabdijevanje MZ Lukavica 
koji ouhvataju sljedeće: 
NAZIV PROJEKTA: Faza I 
IZVOĐAČ RADOVA: Roading d.o.o. Gračanica 
VRIJEDNOST PROJEKTA: 299.249,18 KM 
PROJEKAT FINANSIRAN: 
-U cjelosti iz sredstava vodnih naknada budžeta TK (Ministarstva poljoprivrede, šumarstva i 
vodoprivrede TK. 
NAZIV PROJEKTA: Faza II 
Izvođač radova:  Baukop d.o.o. Gračanica 
VRIJEDNOST PROJEKTA: 253.166,37 KM 
PROJEKAT FINANSIRAN: 
-Grant sredstva 160.000 M (Ministarstvco poljoprivrede, šumarsva i vodoprivrede TK) i 
-Kreditna sredstva 93.166,37 KM (Grad Gračanica). 

Grad Gračanica u 2024.godini za vodosnabdijevanje MZ Lukavica se kreditno zadužio u iznosu 
300.000 KM (Ekonomski kod 821.618), za Fazu II od ovih sredstava iskorišteno je 93.166,37 KM, 
preostali iznos je 206.833,63 KM. 
Dana 02.04.2025.godine Grad Gračanica potpisuje ugovor sa Ministarstvom poljoprivrede, 
šumarstva i vodoprivrede TK, za vodosnabdijevanje dijela sistema MZ Lukavica u iznosu od 
80.000 KM,00 KM. 
Prema ovim podacima za Vodosnabdijevanje MZ Lukavica Grad Gračanica ima na raspolaganju 
286.833,63 KM. 
 
Mirza Okić: 
Vijećničko pitanje: 
Federalni zavod PIO/MIO 
“Poštovani, 
U kom je statusu upošljavanje neophodnog uposlenika u Federalnom zavodu PIO/MIO u poslovnici 
Gračanica. 
Obrazloženje: 
U 2024.godini je upućena inicijativa za zapošljavanje potrebnog broja radnika u Federalnom 
zavodu PIO/MIO poslovnica Gračanica kako bi se ubrzao rad na prikupljanju dokumentacije i 
rješavanju zahtjeva za penzionisanje osoba koje ispunjavaju uslove za penziju na prostoru Grada 
Gračanica. Kolegici Mersihi Jogunčić, koja je podnijela inicijativu nikada nije pristigao odgovor, te 
ovim putem tražimo informaciju u vezi istog”. 
Vijećničko pitanje: 
“Poštovani, 
Iz kog razloga učenici srednjih škola i studenti koji su korisnici Vaših usluga kao kupci mjesečnih 
karata ne mogu dobiti duplikat fiskalnog računa za kupljenu mjesečnu kartu kako bi ispunili uslove 
za refundaciju po Odluci Vlade TK o refundaciji troškova javnog prijevoza za učenike i studente. 
Obrazloženje: 
U Zahtjevu za priznavanje prava na refundaciju troškova prijevoza jedno od 4 uslova je originalni 
fiskalni račun za mjesec/mjesece za koje se traži refundacija troškova prijevoza. Na zahtjev učenika 
i studenata korisnika usluga firme Avis d.o.o. Gračanica je odgovoreno da nisu u mogućnosti izdati 
retroaktivno fiskalni račun bez kojeg se učenici srednjih škola i studenti oštećeni za podnošenje 
zahtjeva i mogućnosti refundiranja troškova prijevoza”. 
 
Bajrić Vahid: 
Vijećnička inicijativa: 
“Da se uputi pismeni dopis Predsjedniku Vijeća MZ Donja Orahovica, da pozove predsjedavajućeg 
Gradskog vijeća Gračanica da prisustvuje narednoj sjednici Vijeća Mjesne zajednice Donja 
Orahovica”. 
 
Nakon ovog dijela sjednice Predsjedavajući je upoznao prisutne vijećnike da su u materijalima 
dobili Inicijativu od Gradonačelnika, pa je zamolio da se ista iznese. 
 
Sadmir Džebo, Gradonačelnik: 
„Inicijativa je od strane Udruženja poslodavaca i u pitanju je izuzeće rada nedjeljom. Međutim, 
nismo uspjeli prikupiti sve potrebne i relevantne podatke i dokaze koji su nam potrebni, tako da se 
inicijativa povlači.“ 
 
Predsjedavajući je upitao da li ima odgovora na postavljena pitanja i inicijative. 
 
Odgovor na pitanja: 

Sadmir Džebo, Gradonačelnik: 
„Kada je u pitanju par ovih inicijativa koje sam uspio da čujem, a vezano za Gornju Orahovicu kada 
je u pitanju trafo stanica. Nisam zaista imao informaciju, ali moram biti iskren nije moje ni da znam 
sve te stvari. Adem, direktor Elektrodistribucije je bio na tom sastanku i on je rekao šta treba i ja 
sam rekao da je sa moje strane apsolutno puna podrška, bio je tu i tehnički direktor 
Elektrodistribucije Tuzla i stvarno imamo otvoren put prema njima i sve što bude trebalo oni će 
nam apsolutno pomoći i pogurati, a i kolega Šehić je bio takođe tu. Mi smo razgovarali o onim 
stvarima koje sam ja znao, tako da zaista vidjet ćemo o čemu se radi. Neko je pitao za ulicu Alije 
Izetbegovića, dakle, imamo idejno rješenje, međutim, idejno rješenje će vam dati kolega Nihad 
Sinanović, a upitanju je idejno rješenje koje ćemo staviti malo u javnu raspravu, međutim, to idejno 
rješenje je grad pretvorilo u staklo. Neću ja da odlučujem u ime struke ili bilo čije ime, ali mislim 
da ćemo ići prema izradi novog idejnog rješenja. Sredstva imaju kreditna za ulicu Alije 
Izetbegovića, trebamo zaista to ubrzati i trebamo to idejno rješenje novo da vidimo kako i na koji 
način. Mislim da je svima jasno da smo mi naš centar grada onaj dio čaršije od nekadašnje robne 
kuće i gore prema Etni mislim da smo tu izgubili onaj stari izgled, dakle, tu smo čaršiju izgubili, ali 
barem možemo vidjeti onaj dio od Gradske apoteke pa do Sahat kule da se tu u idejnom rješenju 
zadrži onaj stari izgled naše čaršije skupa sa Sahat kulom. Tako da ćemo vrlo vjerovatno morati 
pristupiti novom idejnom rješenju koje ćemo svakako dati u javnu raspravu pa da vidimo i taj dio. 
Takođe, kada je u pitanju u Malešićim kanalizacioni odvodi, to su sve sredstva koja su prenošena iz 
2024. godine. Građevinska sezona je tek krenula i to sve ide zaista ubrzanim tempom onoliko 
koliko je moguće. Vi jako dobro znate da je to jedan od onih 47 prenešenih projekata iz 2024. 
godine i nemamo zaista niti ja niti bilo ko od vas sa mnom zajedno, a niti izvođači radova magični 
štap pa da tih 47 projekata da kažemo evo ga to je gotovo. Evo radi se, krenulo se tamo iz Miričine, 
završila se Patriotska liga i ona se i dalje radi sad je na redu Faza II, sad je jedan dio otišao u 
Stjepan Polje, završiti će se Miričina i ide se onda dalje u Malešiće. Što se tiče mosta, neka to dođe 
iz MZ Malešići da se vidi za taj most koji je spomenut, to je onaj most na Drijenči ulaz u Malešiće, 
je li taj, a onaj u Lendićima, aha ok mislio sam da je ovaj drugi. Tako da taj dio ćemo apsolutno 
vidjeti. Kada je u pitanju inicijativa od kolege Salihbašića, to je svakako u planu ovaj plato ispred 
srednje škole. Evo ja ću reći, ja sam takođe išao u školu tu i nažalost taj izgled ispred te škole je bio 
takav, isti takav je bio prolaz ovaj u ovaj naš park pa smo ga riješili. Riješit ćemo i stepenice gore 
prema rukometnom igralištu, raspisano je da se ofarbaju svi mostovi u gradu, na par mjesta trebamo 
postaviti ogledala, a ovaj dio ispred škole ćemo raditi vjerovatno u periodu kada ne bude škole i 
kada djeca ne budu imali nastave. To je najveća škola u bivšoj Jugoslaviji i ono je zaista ruglo i tako 
da je to definitivno u planu da se uradi, a i centar grada, odnosno čaršija moramo je zaista malo 
urediti. Takođe, za Lukavicu je bilo pitanje i to su isto sredstva koja su prenešena i čim prije zaista 
izvođači, ja sam obavio razgovor sa direktorima firmi, ali vjerujte ja sam dobio spisak od 53 
projekta koja su prenešena iz 2024. godine. Građevinska sezona nije mogla biti u januaru ili 
februaru, tek se krenulo nekako od pola marta, pa i tu su opet bile one kiše, pa poplave, svašta nas 
nešto stvarno zadesilo u ovom početku, ali evo sad zaista idu svi ti radovi ubrzanim intenzitetom, 
evo ja ću reći punim intenzitetom. Savjet za bezbjednost, već su bile dvije sjednice Savjeta za 
bezbjednost, zasjedaju, rade ono što je u opisu njihovih poslova. Nismo napravili izvještaj, Mersede 
sekretar je prisustvovao tim sjednicama i može vam napraviti izvještaj, ne znam samo datum kad su 
održane sjednice, ali sjednice se održavaju. Malo jeste bilo u jednom periodu nismo imali sjednice 
jer je dolazilo do smjena direktora u određenim preduzećima, pa smo sačekali i taj dio da se 
imenuju direktori jer nismo imali kvorum.“ 
 
Vijećnik Arnes Avdić je u ime Kluba SDA zatražio pauzu od 10 minuta. 
Data je pauza od 10 minuta. 
 
Nakon ovog dijela sjednice prešlo se na dnevni red koji je utvrdio Kolegiji, a dnevni red glasi: 

1.RAZMATRANJE I USVAJANJE RJEŠENJA O RAZRJEŠENJU ČLANA UPRAVNOG ODBORAJZU 
„DOM ZDRAVLJA“ GRAČANICA 
Izvjestilac: Sadmir Džebo, Gradonačelnik 
 
2.RAZMATRANJE I USVAJANJE RJEŠENJA O PRIVREMENOM IMENOVANJU ČLANA 
UPRAVNOG ODBORA JZU „DOM ZDRAVLJA“ GRAČANICA 
Izvjestilac: Sadmir Džebo, Gradonačelnik 
 
3.RAZMATRANJE I USVAJANJE ODLUKE O IZMJENAMA ODLUKE O OSNIVANJU JZU 
„GRADSKA APOTEKA“ GRAČANICA 
Izvjestilac: Elma Džambo, v.d. Direktora JZU Gradska apoteka Gračanica 
 
4.RAZMATRANJE I USVAJANJE IZVJEŠTAJA O IZVRŠENJU BUDŽETA GRADA GRAČANICA 
ZA 2024. GODINU 
Izvjestilac: Vanesa Mahmutović, Šef odsjeka 
 
5.RAZMATRANJE I USVAJANJE IZVJEŠTAJA O KORIŠTENJU BUDŽETSKE (TEKUĆE) 
REZERVE ZA 2024. GODINU 
Izvjestilac: Vanesa Mahmutović, Šef odsjeka 
 
6.RAZMATRANJE I USVAJANJE IZVJEŠTAJA O IZVRŠENJU BUDŽETA ZA PERIOD 01.01. – 
31.03.2025.GODINE 
Izvjestilac: Vanesa Mahmutović, Šef odsjeka 
 
7.RAZMATRANJE I USVAJANJE IZVJEŠTAJA O REALIZACIJI PROGRAMA RADA VIJEĆA 
MJESNIH ZAJEDNICA (S PROGRAMOM RADA VIJEĆA MZ ZA 2025. GODINU) 
Izvjestilac: Mirza Okić, Predsjedavajući GV 
 
8.RAZMATRANJE I USVAJANJE IZVJEŠTAJ O RADU I FINANSIJSKOM POSLOVANJU, JP 
„VETERINARSKA STANICA“D.O.O. GRAČANICA ZA 2024.G. 
Izvjestilac: Mustafa Hasić, v.d. Direktor JP „Veterinarska stanica“ d.o.o. 
 
9.RAZMATRANJE I USVAJANJE IZVJEŠTAJA O RADU I FINANSIJSKOM POSLOVANJU, JP 
„VODOVOD I KANALIZACIJA“ D.O.O. GRAČANICA ZA 2024. GOD. 
Izvjestilac: Galib Mahmutović, Direktor JP „Vodovod i kanalizacija“ 
 
10.RAZMATRANJE I USVAJANJE IZVJEŠTAJA O RADU I FINANSIJSKOM POSLOVANJU, JP 
„KOMUS“ D.O.O. GRAČANICA ZA 2024. GODINU S INFORMACIJOM O PRIKUPLJANJU I 
ODLAGANJU KOMUNALNOG OTPADA IZ DOMAĆINSTAVA I PRIVREDNIH SUBJEKATA 
Izvjestilac: Zakira Đogić, v.d. Direktora JP „Komus“ 
 
11.RAZMATRANJE INFORMACIJE O ZBRINJAVANJU NAPUŠTENIH I IZGUBLJENIH 
ŽIVOTINJA (PASA LUTALICA) NA PODRUČJU GRADA GRAČANICA 
Izvjestilac: Asim Arnaut, Šef odsjeka 
 
12.RAZMATRANJE INFORMACIJE O DODJELI STIPENDIJA UČENICIMA SREDNJIH ŠKOLA I 
STUDENTIMA ZA ŠKOLSKU 2024/2025. GODINU 
Izvjestilac: Erhad Brkić, Stručni savjetnik 
 
13.RAZMATRANJE INFORMACIJE O RADU OPĆINSKOG SUDA U GRAČANICI U 2024. GODINI 
Izvjestilac: Meliha Hadžihasanović, Predsjednica Suda 
 
14.RAZMATRANJE INFORMACIJE O STANJU BEZBJEDNOSTI NA PODRUČJU GRADA 
GRAČANICA U 2024. GODINI 
Izvjestilac: Damir Hadžić, Komandir PS Gračanica 
 
Učesnici u diskusiji: 

Arnes Avdić, Klub SDA: 
„U ime Kluba SDA predlažem sljedeće. S obzirom na obimnost materijala Klub SDA nije imao 
dovoljno vremena da se pripremi za navedene tačke dnevnog reda. Predlažemo da se tačka broj 8. 
razmatranje i usvajanje Izvještaja o radu i finansijskom poslovanju JP Veterinarska stanica d.o.o. 
Gračanica za 2024. godinu, zatim tačka broj 9. razmatranje i usvajanje Izvještaja o radu i 
finansijskom poslovanju JP Vodovod i kanalizacija d.o.o. Gračanica za 2024. godinu, i tačka broj 
10. razmatranje i usvajanje Izvještaja o radu i finansijskom poslovanju JP Komus d.o.o. Gračanica 
za 2024. godinu s Informacijom o prikupljanju i odlaganju komunalnog otpada iz domaćinstava i 
privrednih subjekata povuku sa dnevnog reda. Tako da tačka broj 11. postaje tačka broj 8., broj 12. 
postaje 9. i tako sve do kraja.“ 
 
Mirzet Topčagić, Klub SDP: 
„U ime Kluba SDP u Gradskom vijeću Gračanica, ja prije svega na momentum da je na današnjoj 
sjednici, odnosno na današnjem dnevnom redu trebala biti i Inicijativa o izuzeću Grada Gračanice o 
neradnoj nedjelji povučena uz obrazloženje Gradonačelnika. Prije svega ja želim da iniciram, da li 
zaključkom ili na neki drugi način, da vidimo da se u što skorijem roku zakaže jedna tematska 
sjednica po tom pitanju, da se pripreme ovi materijali koji su trenutno nepotpuni. Da imamo 
informaciju o broju lokalnih zajednica, koje su to lokalne zajednice koje su već podnijele tu 
inicijativu, kome je uvaženo, ja kako imam informaciju još nikome nije odobreno. Da imamo malo 
više vrmena, da pripremimo same primjedbe na izmjenu i dopunu Zakona o unutrašnjoj trgovini 
FBiH, jer mislim da i tu imamo način i modus da pomognemo najugroženijim fizičkim licima, 
odnosno obrtnicima koji egzistiraju na prostoru Grada Gračanica. Kada je u pitanju prijedlog Kluba 
SDA Gradskog vijeća Gračanica, nakon iscrpljene rasprave o dnevnom redu tražim jednu kratku 
pauzu jer ovo je novi momenat s kojim smo evo suočeni, radi usaglašavanja našeg stava Kluba 
vijećnika SDP po pitanju izješnjavanja o dnevom redu.“ 
 
Zaključena rasprava. 
 
Vijećnik Mirzet Topčagić je u ime Kluba SDP zatražio pauzu od 5 minuta. 
 
Data je pauza od 5 minuta. 
 
Nakon pauze Predsjedavajući je dao na izjašnjavanje prijedlog Kluba vijećnika SDA da se tačka 8., 
9. i 10. povuku sa dnevnog reda, a da tačka 11. postaje tačka 8., tačka 12. postaje tačka 9., tačka 13. 
postaje tačka 10. i tačka 14. postaje tačka 11. 
 
Prijedlog Kluba vijećnika SDA da se tačka 8.,9. i 10 povuku sa dnevnog reda je jednoglasno 
usvojen, sa 27 glasova „ZA“. 
 
Mirza Okić, Predsjedavajući: 
„Prijedlog Kluba SDP za održavanje tematske sjednice o uredbi prema Federalnom ministarstvu 
trgovine, zaključak je da 06.05.2025. godine Kolegiji Gradskog vijeća održi sjednicu vezano za 
određivanje termina i dinamike tematske sjednice. Tako da imamo taj zaključak i nećemo ga davati 
na izjašnjavanje, s obzirom da nije u sklopu dnevnog reda.“ 
 
Nakon ovog dijela sjednice Predsjedavajući je dao na usvajanje dnevni red sa usvojenim 
prijedlogom Kluba vijećnika SDA. 

1.RAZMATRANJE I USVAJANJE RJEŠENJA O RAZRJEŠENJU ČLANA UPRAVNOG ODBORAJZU 
„DOM ZDRAVLJA“ GRAČANICA 
Izvjestilac: Sadmir Džebo, Gradonačelnik 
 
2.RAZMATRANJE I USVAJANJE RJEŠENJA O PRIVREMENOM IMENOVANJU ČLANA 
UPRAVNOG ODBORA JZU „DOM ZDRAVLJA“ GRAČANICA 
Izvjestilac: Sadmir Džebo, Gradonačelnik 
 
3.RAZMATRANJE I USVAJANJE ODLUKE O IZMJENAMA ODLUKE O OSNIVANJU JZU 
„GRADSKA APOTEKA“ GRAČANICA 
Izvjestilac: Elma Džambo, v.d. Direktora JZU Gradska apoteka Gračanica 
 
4.RAZMATRANJE I USVAJANJE IZVJEŠTAJA O IZVRŠENJU BUDŽETA GRADA GRAČANICA 
ZA 2024. GODINU 
Izvjestilac: Vanesa Mahmutović, Šef odsjeka 
 
5.RAZMATRANJE I USVAJANJE IZVJEŠTAJA O KORIŠTENJU BUDŽETSKE (TEKUĆE) 
REZERVE ZA 2024. GODINU 
Izvjestilac: Vanesa Mahmutović, Šef odsjeka 
 
6.RAZMATRANJE I USVAJANJE IZVJEŠTAJA O IZVRŠENJU BUDŽETA ZA PERIOD 01.01. – 
31.03.2025.GODINE 
Izvjestilac: Vanesa Mahmutović, Šef odsjeka 
 
7.RAZMATRANJE I USVAJANJE IZVJEŠTAJA O REALIZACIJI PROGRAMA RADA VIJEĆA 
MJESNIH ZAJEDNICA (S PROGRAMOM RADA VIJEĆA MZ ZA 2025. GODINU) 
Izvjestilac: Mirza Okić, Predsjedavajući GV 
 
8.RAZMATRANJE INFORMACIJE O ZBRINJAVANJU NAPUŠTENIH I IZGUBLJENIH 
ŽIVOTINJA (PASA LUTALICA) NA PODRUČJU GRADA GRAČANICA 
Izvjestilac: Asim Arnaut, Šef odsjeka 
 
9.RAZMATRANJE INFORMACIJE O DODJELI STIPENDIJA UČENICIMA SREDNJIH ŠKOLA I 
STUDENTIMA ZA ŠKOLSKU 2024/2025. GODINU 
Izvjestilac: Erhad Brkić, Stručni savjetnik 
 
10.RAZMATRANJE INFORMACIJE O RADU OPĆINSKOG SUDA U GRAČANICI U 2024. GODINI 
Izvjestilac: Meliha Hadžihasanović, Predsjednica Suda 
 
11.RAZMATRANJE INFORMACIJE O STANJU BEZBJEDNOSTI NA PODRUČJU GRADA 
GRAČANICA U 2024. GODINI 
Izvjestilac: Damir Hadžić, Komandir PS Gračanica 
 
Dnevni red je jednoglasno utvrđen, sa 28 glasova „ZA“. 
 
TAČKA 1. 
RAZMATRANJE I USVAJANJE RJEŠENJA O RAZRJEŠENJU ČLANA UPRAVNOG 
ODBORA JZU „DOM ZDRAVLJA“ GRAČANICA 
 
Nije bilo učesnika u diskusiji. 
 
Rješenje o razrješenju člana Upravnog odbora JZU Dom zdravlja Gračanica je usvojeno sa 26 
glasova „ZA“ i 2 „SUZDRŽAN“. 
 
TAČKA 2 
RAZMATRANJE I USVAJANJE RJEŠENJA O PRIVREMENOM IMENOVANJU ČLANA 
UPRAVNOG ODBORA JZU „DOM ZDRAVLJA“ GRAČANICA 

Tijana Lukić, Komisija za ravnopravnost spolova, predstavke i pritužbe, prava i slobode 
čovjeka: 
„Komisija za ravnopravnost spolova nije saglasna sa ovakvim prijedlogom Rješenja, te poziva 
Gradsko vijeće da razmisli prije samog glasanja o imenovanju, jer ponovo imamo kršenja Zakona o 
ravnopravnosti spolova. Komisija, takođe, izražava zabrinutost zbog postupanja Upravnog odbora 
koji nije bio u skladu s odredbama Zakona o ravnopravnosti spolova, da se prilikom imenovanja 
izbora ili zamjene članova tijela mora osigurati odgovarajuća zastupljenost oba spola. U svrhu 
sprečavanja budućih povreda zakona, Komisija preporučuje da se svi procesi imenovanja i zamjene 
kandidata provode uz prethodno savjetovanje s nadležnim tijelima za ravnopravnost spolova.“ 
 
Učesnici u diskusiji: 
 
Dženita Dugić, Klub SDP: 
„Kada je u pitanju ove Rješenje jasno je svima šta se ovdje zamjeri, a evo moja kolegica je prije 
mene ispred Komisije za ravnopravnost spolova rekla njihov stav i viđenje ovoga. Ja želim u ime 
Kluba vijećnika SDP, a naravno samim tim i u svoje lično ime, izraziti nezadovoljstvo ovakvim 
Rješenjem. Dakle, bez obzira što se radi o privremenom kako nam je ovdje naglašeno, ali evo iz 
sjednice u sjednicu idemo i ova privremena i trajnja rješenja sve nekako ide na štetu ženskog spola. 
Svi smo se ovdje prisutni do sada veoma dobro upoznali sa odredbama Zakona o ravnopravnosti 
spolova BiH, ako ništa kroz ove naše diskusije u prethodnih nekoliko sjednica. Ono što možemo 
vidjeti jeste da se on nastavlja kršiti u Gradu Gračanica onako malo po malo, a da li će se ta praksa 
jedno zaustaviti ostaje nam da vidimo. Mi se nadamo da će se prestati sa ovakvom praksom i radit 
ćemo i trudit ćemo se ubuduće da upozoravamo i ukazujemo na ovakve greške, ovakve propuste i 
nepoštovanja određenih odredbih, a evo ako bude efekta skrenuli bi smo pažnju i ostalim 
kolegicama i kolegama da razmisle još jednom pri donošenju ovog Rješenja.“ 
 
Mersiha Jogunčić, Klub NS i NiP: 
„U ime Kluba, ali kao što reče kolegica Dženita, naravno to je i moje mišljenje. Ja ću skrenuti 
pažnju, osim kršenja Zakona o ravnopravnosti spolova, da predloženo Rješenje o privremenom 
imenovanju člana Upravnog odbora JZU Dom zdravlja Gračanica, koje se danas razmatra na ovoj 
sjednici, ne zadovoljava stav 10. član 64. Zakona o zdravstvenoj zaštiti, koji glasi: „Članstvo u 
upravnim odborima iz stavova 2., 3., 4. i 5. ovog člana odražavaće ravnopravnu zastupljenost oba 
spola“. Stav 5. člana 64. glasi: Upravni odbor zdravstvene ustanove u svojini opštine ima tri člana i 
čine ga predstavnici osnivač-jedna član, stručnih radnika zdravstvene ustanove-jedna član, 
kantonalnog ministarstva-jedan član.“ Prema stavu 8. istog člana navedenog Zakona: „Predsjednika 
i članove upravnog odbora zdravstvene ustanove iz stava 5. ovog člana imenuje i razrješava 
općinsko vijeće, u našem slučaju Gradsko vijeće, na prijedlog općinskog načelnika, odnosno 
gradonačelnika. Dakle, gradonačelnik je ovlašteni predlagač za predlaganje imenovanja ili 
razrješenje članova upravnog odbora u javnoj zdravstvenoj ustanovi, ali je takođe, obavezan da vodi 
računa o ravnopravnoj zastupljenosti oba spola u upravnom odboru. U ovom slučaju, osobu 
ženskog spola zamjenjuje osobom muškog spola, te na taj način traži od Gradskog vijeća da 
prilikom usvajanja predloženog rješenja prekrši stav 10. člana 64. Zakona o zdravstvenoj zaštiti. 
Dakle, ako Gradsko vijeće prihvati ovakvo rješenje o imenovanju, onda bi ravnopravna spolna 
zastupljenost u Upravnom odboru JZU Dom zdravlja bila ozbiljno narušena, pošto bi sve osobe bile 
muškog spola. Eventualno objašnjenje da je riječ o privremenom imenovanju je takođe u 
suprotnosti s navedenim zakonom, pošto isti ne propisuje izuzetke u slučaju privremenog 
imenovanja. Stalno imenovanje će eventualno biti izvršeno nakon isteka roka od tri mjeseca na 
osnovu konkursa i tada niko ne može garantovati da će se na konkurs kandidovati i osobe ženskog 
spola. Mogu se prijaviti samo muškarci i tada se neće biti moguće ispoštovati odredbe Zakona o 
zdravstvenoj zaštiti, kako bi obezbijedili ravnopravnu spolnu zastupljenost. Smatram da je 
predlagač ovog Rješenja trebao u obrazloženju istog navesti potpun član 64. zakona, a ne samo one 



 17 

dijelove koji idu u prilog ovakvom prijedlogu rješenja. Prilikom obrazlaganja predloženog Rješenja 
u potpunosti je zaobiđena zakonska obaveza o potrebi održavanja ravnopravne spolne 
zastupljenosti. Na osnovu svega navedenog tražim od predlagača da povuče predloženo Rješenje o 
imenovanju člana Upravnog odbora, te da obezbijedi poštivanje odredbi Zakona o zdravstvenoj 
zaštiti, koje se odnose na ravnopravnu zastupljenost oba spola u Upravnom odboru, te da ovo 
Gradsko vijeće prestane ignorisati i nepoštivati odredbe više zakona koji traže da se obavezno vodi 
računa o ravnopravnoj spolnoj zastupljenosti prilikom predlaganja i imenovanja koja su u 
nadležnosti organa lokalne samouprave.“ 
 
Zaključena rasprava. 
 
Rješenje o privremenom imenovanju člana Upravnog odbora JZU Dom zdravlja Gračanica je 
usvojeno sa 16 glasova „ZA“, 11 „PROTIV“ i 1 „SUZDRŽAN“. 
 
TAČKA 3 
RAZMATRANJE I USVAJANJE ODLUKE O IZMJENAMA ODLUKE O OSNIVANJU 
JZU „GRADSKA APOTEKA“ GRAČANICA 
 
Nije bilo učesnika u diskusiji. 
 
Odluka o izmjenama Odluke o osnivanju JZU Gradska apoteka Gračanica je jednoglasno usvojena, 
sa 27 glasova „ZA“. 
 
TAČKA 4 
RAZMATRANJE I USVAJANJE IZVJEŠTAJA O IZVRŠENJU BUDŽETA GRADA 
GRAČANICA ZA 2024. GODINU 
 
Vanesa Mahmutović, Šef odsjeka: 
„Kratko ću provesti vas kroz Izvještaj o izvršenju budžeta za 2024. godinu i podsjetiti na neke 
aktivnosti koje smo imali u 2024. godini. U skladu sa Zakonom o budžetima Federacije BiH 
budžetskim kalendarom Budžet Grada Gračanica za 2024. godinu usvojen je na sjednici Gradskog 
vijeća 27.12.2023. godine u iznosu od 30.281.902 KM. Na sjednici Gradskog vijeća održanoj u julu 
2024. godine usvojene su izmjene i dopune Budžeta Grada Gračanica u iznosu od 33.322.831 KM. 
U skladu sa uputstvom o načinu planiranja, prikupljanja, evidentiranja i korištenja uplaćenih 
prenesenih, a manje planiranih pomoći, donacija, prihoda za posebne namjene i grantova odlukama 
Gradonačelnika usmjerili smo namjenske grantove u Budžet Grada Gračanica za 2024. godinu u 
iznosu od 624.226 KM i to na ime sanacije ulice Patriotske lige Gračanica u iznosu od 317.000 KM 
grant Federacije, bušenje eksploatacionih bunara i izgradnja bunarskih zahvatnih objekata za 
potrebe vodosnabdijevanja Grada Gračanica u iznosu od 307.000 KM. Samim tim struktura 
planiranih sredstava u Budžetu Grada Gračanica za 2024. godinu je promijenjena za iznos 
namjenskih sredstava uvrštenih odlukama Gradonačelnika, te nam je budžet iznosio za 2024. 
godinu 33.947.057 KM. Kada je u pitanju ostvarenje Budžet Grada Gračanica u 2024. godini 
ostvaren je u iznosu od 29.037.078 KM, što je u odnosu na plan manji za 14,46 %, a u odnosu na 
2023. godinu više za 12,44 %. Rashodni izdaci su izvršeni u iznosu od 23.504.956 KM, što je u 
odnosu na plan manji za 30,76 %, a u odnosu na 2023. godinu veći su za 20,45 %. Ostvaren je višak 
prihoda i primitaka nad rashodima i izdacima je 5.516.332 KM. Kada je u pitanju prihodovna 
strana, kratko ću proći samo kroz porezne i neporezne prihode te grantove. Znači, najveći udjel u 
budžetu čine porezni prihodi, i oni su ostvareni u iznosu od 13.861.205 KM, što je za 4,96 % više 
od plana, a veće ostvarenje rezultate je prvenstveno većeg ostvarenja prihoda na imovinu, poreza na 
dohodak, te prihoda po osnovu indirektnih poreza. U odnosu na porezne prihode ostvarene za isti 
period prethodne godine veći su za 2,19 %. Neporezni prihodi su ostvareni u iznosu od 3.564.781 
KM, što je za 24,06 % manje od plana, a za 2,54 % su veći u odnosu na neporezne prihode 

ostvarene u 2023. godini. U okviru neporeznih prihoda ostvareni su prihodi po osnovu koncesija u 
iznosu od 58.302 KM, zatim ostali prihodi od imovine su ostvareni u iznosu od 194.464 KM. 
Prihodi od zakupa javnog dobra ostvareni su u iznosu od 188.034 KM, a odnose se najvećim 
dijelom na naplatu obaveza iz ranijeg perioda, te obaveze za 2024. godinu po osnovu ugovora 
potpisanog između Grada Gračanice i JP Vodovod i kanalizacija, na ime korištenja i upravljanja 
dobrima u opštoj upotrebi. Prihodi od zakupa prostora pijace naplaćeni su u iznosu od 5.128 KM. 
Administrativne takse su ostvarene u iznosu 254.237 KM, što je u odnosu na plan manje za 16,23 
%. Komunalne takse i naknade su ostvarene u iznosu od 602.531 KM, što je u odnosu na plan više 
za 18,84 %. Veće ostvarenje je rezultat većeg ostvarenja prihoda po osnovu komunalne takse na 
firmu, jer se radi o uplatama za koje je podnesena prijava do datuma presude Ustavnog suda kojem 
prestaje naplata prihoda po ovom osnovu za budući period. Zahtjevi za povrat uplaćenih prihoda po 
osnovu komunalne takse koji budu osnovani padaju na teret Grada i to smo već vidjeli u 2025. 
godini, jer zahtjevi već pristižu. Prihodi po osnovu budžetskih naknada ostvarene su u iznosu od 
1.143.811 KM, što je u odnosu na plan manji za 0,14 %. Najveće ostvarenje u okviru ove vrste 
prihoda odnose se na prihode od gradsko-građevinskog zemljišta, ostvaren je u iznosu od 764.847 
KM, što je u odnosu na plan više za 91,21 %. Prihode po osnovu posebnih naknada i taksi ostvarene 
su u iznosu od 1.144.189 KM, što je u odnosu na plan manji za 36,45 %. Uglavnom radi se o 
prihodima po osnovu korištenja usluga i podataka katastra, naknada za upotrebu vozila pravnih 
fizičkih lica, te namjenska sredstva CZ-a. Prihode od pružanja javnih usluga ostvarene su u iznosu 
od 51.000 KM, što je u odnosu na plan manji za 13,56 %. Odnose se uglavnom na prihode od 
sportske sale Luke, prihode od klizališta, vatrogasna jedinica, prihode od kafe kuhinje u zgradi 
Gradske uprave. Neplanirane uplate su ostvarene u iznosu od 113.185 KM. Odnose se na prihode 
ostvarene od povrata PDV-a za projekat finansiran iz kredita EBA, izvođenje radova na izradi 
postrojenja za prečišćavanje pitke vode Vrela u Gračanici. Na ostalim neplaniranim uplatama 
ostvaren je prihod i po osnovu naplate materijalne štete od osiguranja, koje su nastale uslijed 
oštećenja objekata infrastrukture, poput stubova rasvjete, ograde i sl. Kada su u pitanju grantovi 
ostvareni su oprihodovani u iznosu od 2.475.738 KM. Radi se o namjenskim sredstvima 
grantovima, koji su unaprijed od davaoca granta usmjerani. Detaljan pregled ne bi iščitavala, 
obzirom da u materijalima imate po svim nivoima navedene projekte za koje smo ostvarili grantove. 
Kada su u pitanju primici ostvareni su u iznosu od 2.325.930 KM, odnose se na primitak od prodaje 
zemljišta, te kredit u iznosu od 2.300.000 KM, koje su namjenjeni za infrastrukturne projekte. Kada 
je u pitanju rashodovna strana, ukupno izvršeni rashodni izdaci su realizovani u iznosu od 
23.504.956 KM, što je u odnosu na plan manje za 30,76 %. Tekući rashodnih izdaci su izvršeni u 
iznosu od 14.832.212 KM, što je u odnosu na plan manji za 14,35 %. Struktura rashoda je sljedeća. 
Plate uposlanih izvršene su u iznosu od 4.214.503 KM u prvih šest mjeseci primjenjivali smo 
osnovicu 385, vrijednost boda 1.1, a preostalih šest mjeseci, znači, osnovica je bila 385, a vrijednost 
boda 1.16. Naknade zaposlenima u Gradskoj upravi Gračanica po osnovu rada u izvještajnom 
periodu iznose 657.160 KM, odnose se na topli obrok, prijevoz posla na posao, regres, otpremnine, 
te ostale naknade. Naknade zaposlenima po osnovu rada isplaćivane su u skladu s Pravilnikom o 
plaćama naknadama jedinstvenog gradskog organa uprave Grada Gračanica. Izdaci materijalne 
troškove u izvještajnom periodu realizovani su u iznosu 3.472.265 KM, što je u odnosu na plan 
manje za 25,91 %. U okvir ove grupe rashoda izvršeni su putni troškovi, izdaci električne energije, 
izdaci komunalne usluge, tekuće održavanje, ugovorene usluge. Tekući grantovi realizovani su u 
iznosu 4.770.388 KM, što je u odnosu na plan manje za 9,33 %, odnose se na tekuće transfere 
pojedincima, neprofitnim organizacijama, privatnim preduzećima i ostali povrati. Kapitalni transferi 
realizovani su u iznosu od 1.003.000 KM, i u odnosu na plan manji su za 33,36 %, odnose se na 
transfere za zdravstvo, neprofitnim organizacijama i javnom preduzeću. Kamate su isplaćivane u 
skladu sa otplatnim planovima banaka u iznosu od 155.952 KM. Kada su u pitanju kapitalni izdaci, 
realizovani su u iznosu od 7.865.949 KM, što je u odnosu na plan manje za 49,79 %. U okviru 
kapitalnih izdataka izvršani su izdaci na ime kupovine zemljišta, nastavak izgradnje uređenja 
sportske dvorane Bazen, PKSC, spomen, obilježje Donja Orahovica, utopljavanje zgrade Gradske 
uprave zapadna i istočna strana, radovi na zgradi civilne zaštite, izdaci za nabavku opreme civilne 

zaštite, vatrogasna oprema, kompijuterska oprema, izdaci za nabavku stalnih sredstava u obliku 
prava, tj. projektno-tehnička dokumentacija, te izdaci na ime rekonstrukcije invescionog održavanja 
koja se odnose na putnu infrastrukturu, vodovode, kanalizaciju, društvene domove, igrališta, rentu i 
drugo. Detaljan pregled realizovanih projekata mogli ste vidjeti u tabelarnom pregledu Izvještaja, 
kao i obrazlošenju koje je sastavni dio Izvještaja. Ovdje bih se sad malo samo osvrnula kratko kroz 
Odluku o davanju saglasnosti gradonačelniku za kreditno zaduženje. Naime, Odluka je data 
gradonačelniku na zaduženje za infrastrukturne projekte u decembru 2023. godini. Procedura 
odabira banke je završena u junu 2024. godine i ugovor sa bankom je potpisan polovinom juna 
2024. godine. Odlukom o zaduženju imali smo sljedeće projekte i proću kroz te projekte kratko o 
samom statusu i dokle s kojim projektom smo prošli. Za projekat rekonstrukcije i dogradnje 
distributivne mreže vodovodnog sistema Gračanica od Šumarije do Korića Hana iz kreditnih 
sredstava planirano je 300.000 KM, a 18.10.2024. godine okončana je procedura i potpisan ugovor 
za prvu fazu rekonstrukcija i dogradnja distributivne mreže vodovodnog sistema Gračanica na iznos 
665.464 KM, i to pored kreditnih sredstava finansiranje je i iz grant sredstava 330.000 KM, a 
preostali nedostajući dio ugovora iz budžetskih sredstava. Dio ovog ugovora realizovano je u 2024. 
godini, a dio se prenosi u 2025. godinu. Znači dio koji je realizovan u 2024. godine finansirali smo 
grant sredstvima, a dio kreditnih sredstava prenosi se u 2025. godinu. Što se tiče faze II, evo 
spomenuću je i da je procedura u toku, ustvari pokrenuli smo je na iznos 452.000 KM i sve se 
finansira iz grant sredstava. Kada je u pitanju Lukavica, imali smo ovaj pitanje i dali smo odgovor, 
evo sad je opet bilo pitanje, znači u budžetu 2024. godine imali smo planirano 380.000 KM, a 
80.000 KM bio je grant, 300.000 KM je bio ovaj kredit, ukupno 380.000 KM. Nakon ponovnog 
istraživanja tržišta provedene procedure, potpisan je ugovor na 254.000 KM, cca. U tom momentu, 
kad smo raspisivali, nama je grant bio odobren u iznosu od 80.000 KM. Kako ste rekli, u januaru 
ove godine, znači tek kad je budžet usvojen, dobili smo dodatnih 80.000 KM za isti taj projekat. 
Tako da, kako smo vam odgovorili i kroz pitanje koje je već bilo, tih 254.000 KM finansira se sa 
160.000 KM grant sredstava i 94.000 KM kreditnih. Preostalih je 206.000 KM, koji prema samoj 
Odluci koje je Gradsko vijeće usvojilo, mora biti usmjereno u vodosnabdijevanje. Mislim nemamo 
mi mogućnost izuzev da Vijeće promijeni odluku u nešto drugo. Kada je u pitanju 
vodosnabdijevanje Škahovica u 2024. godini, u desetom mjesecu, potpisani su ugovori za dva 
projekta u Škahovici, faza 4, krak 4, vodosnabdijevanje MZ Škahovica faza 3, krak 1, u ukupnom 
iznosu od 347.435 KM, od čega se dijelom finansiraju iz kreditnih sredstava, grant sredstava, te 
budžetskih. Projekti koji su realizovani dijelom u 2024. godini, znači, dio je realizovan u 2024., a 
dio se prenosi u 2025. godinu. Kreditna sredstva, što se tiče projekata u Škahovici za 
vodosnabdijevanje realizovana su u potpunosti. Kada je u pitanju vodovodni sistem Donja 
Orahovica, nakon poništavanja i ponovnog pokretanja postupka javne nabavke, potpisani su 
ugovori za dva projekta, i to radovine na vezivanju novog bunara BO2 u vodovodni sistem Donja 
Orahovica i izgradnja vodovodne mreže Klanac-Karići polje Donja Orahovica, i to je jedan u 
decembru 2024. i jedan u januaru  2025. godine. Znači, nisu ni mogli biti ranije rađeni, obzirom da 
smo imali problema sa samim procedurama. Za projekat vodosnabdijevanja Miričina na izgradnji 
bazena, isto tako smo raspisivali postupak, poništili i ponovo sad raspisali u 2025. godini. Što se 
tiče ulice Alije Izetbegovića, Gradonačelnik vam je dao ovaj odgovor. Kada je u pitanju most prema 
sportskoj dvoranje PKSC, znači u 2024. godini urađen je idejni projekat, a sad smo u fazi 
potpisivanja ugovora za glavni projekat. Nabavka vatrogasne cisterni, znači u potpunosti 
realizovana kreditna sredstva u 2024. godini, i imali smo kreditno zaduženje u iznosu od 180.000 
KM za kupovinu zemljište za sajmište. Razlog je bio, što smo dobili, u stvari odobrena su nam 
grant sredstva za sajmište u iznosu od 300.000 KM. Sufinansiranje je bilo kreditna sredstva 180.000 
KM, kako bi se taj problem sajmišta samog zemljišta i terena riješilo. Poziv je raspisan, okončana 
procedura koliko znam još nije, ali ovih dana bi trebala biti. Toliko što se tiče ovog Izvještaja, 
možda bih se samo još osvrnula na ove prijenosne projekata, obzirom da imamo dosta prenesenih 
projekata iz 2024. u 2025. godinu, da smo imali u julu izmjene i dopune budžeta kojim smo uvećali 
kapitalne projekte za oko 2.000.0000 KM. Samim tim procedure smo imali i trebalo je vremena da 
se same procedure i potpiše ugovor, tako da je bilo izvjesno da će ti projekte biti preneseni u 2025. 

godinu. Isto tako moram pomenuti grant sredstva, gdje mi apliciramo na grant sredstva i uglavnom 
javni pozivi budu objavljeni juli, august dok se sve procedure završe, dok ugovori se potpišu to 
često bude septembar, dok mi provedemo procedure potpisivanja ugovora često bude novembar, 
decembar, i ti projekti uglavnom se moraju prenijeti u narednu godinu, što u stvari i nije do nas. 
Toliko što se tiče sad, mi vam stojimo na raspolaganju za sva dodatna pitanja.“ 

Mirzet Topčagić, Komisija za budžet: 
„Predsjedavajući, ako dozvoljavate, ja ću iznijeti stav Komisije, ujedno da ne bih dva puta izlazio za 
govornicu i svoju ličnu diskusiji po pitanju izvršenja budžeta. Komisija za budžet kao radno tijelo 
Gradskog vijeća Gračanica za mandatni period 2024.-2028. godina je 23.04.2024. godine ujedno 
održala i konstituirajuću sjednicu i prvu radnu sjednicu, gdje je analizirala Izvještaj o izvršenju 
budžeta Grada Gračanica za 2024. godinu i ostale tačke koje su materija te Komisije. Ja ću prije 
svega iznijeti generalno stav Komisije koji smo mi usaglasili na održanoj Komisiji. Sa nama je bila 
izvjestilac Vanesa Mahmutović, ako što bude falilo molim te da me dopuniš. Generalno naš stav 
kao Komisije jeste da je budžetska 2024. godina po pitanju ostvarenih prihoda, odnosno gledajući i 
u nominalnom iznosu i u procentualnom iznosu rekordan, ako se ne varam Vanesa, iznos kada je u 
pitanju realizacija planiranih, odnosno ostvarenih prihoda. Ono što, mislim da smo iznad 85 %, 
preko 29.000.000 KM i generalno mi smo zadovoljni sa ovom činjenicom. Ono što je zaparalo oči 
svih članova Komisije je ponovo procenat realizacije sredstava, prvenstveno mislim kapitalnih 
projekata, koji su ponovo nešto malo iznad 50 %. I evo ako pogledamo da smo imali 
zadovoljavajući, što bi rekli, procenat osvarenih prihoda, koji nije pratio ponovo, nije pratio 
procenat realizovanih projekata, postavlja se pitanje da li trebamo planirati toliki broj projekata u 
tolikim iznosima ako ne možemo realizovati. Nadamo se da će ova godina biti bolja, ali evo kao što 
sam čuo da je Grad Gračanica do mjeseca aprila ili ušla je u april, u taj period da je raspisala javne 
nabavke u iznosu od 2.800.000 KM, govorim u cirka iznosu, opet po tom nekakvom trendu, s 
obzirom da nam dalaze godišnji odmori, juni, juli, august, opet je pitanje da li ćemo doći do ovih 50 
%. Generalno stav Komisije i preporuka Gradskom vijeću je da podrži ovaj Izvještaj za 2024. 
godinu, uz evo ove primjedbe koje sam mogao u ovom vremenu koliko toliko da iznesem.“ 

Učesnici u diskusiji: 

Mirzet Topčagić: 
„Moj lični stav, sa jednim dijelom samo nadovezuje na stav Komisije. Ono što sam iznio i svoje 
lične primjedbe na samoj Komisiji izvjestiocu, mislio sam i mislim da je na mjestu i da ćete se svi 
složiti, evo imamo niz vijećničkih pitanja koja se odnose na realizaciju sredstava koja su ostvarena  
po kreditnom zaduženju iz mjeseca novembra 2023. godine koji su mogli biti uprihodovani tek u 
mjesecu  juni, juli 2024. godine, koji smo imali operativni. Mislim da je u samom obrazloženju, a 
evo mi smo sada to čuli u usmenom izlaganju, bilo je bolje da je to bilo u samom Izvještaju, odnosu 
u obrazloženju stanje tih sredstava, koliko je potrošeno za taj projekat, koliko je ostalo, ako nije 
potrošeno, zašto nije potrošeno, ako je projekat već realizovan da li smo dobili grantove itd. Mislim 
da je primjedba na mjestu da smo to imali kao vijećnici to u pisanoj formi. Uvažavajućii ovaj trud 
Vanesin koja je evo sada u sklopu usmenog izlaganja Izveštaja to nam pojasnila, ma da bi, ponovno 
kažem, bilo daleko bolje jer ima, evo kolega Devedžić, njega zanimaju sredstva koja su namjenski, 
po zaduženju usmjerena po Odluci Vijeća u tu svrhu. Evo preporučujem i radi Gradonačelnika u 
slučaju nestvaranja potrebe za utrošak tih sredstava u tu namjenu, naravno treba da ide prijedlog 
nove odluke Gradskog vijeća, kako bi čovjek mogao na osnovu potrebe da predloži Gradskom 
vijeću, kako bi Gradsko vijeće izmijenilo Odluku kada se zaduživalo namjenski po osnovu 
potrebnih projekata. Ono što želim da kažem također, postavio sam pitanje, evo ostala je kratka 
Vanesa i u svom sadašnjem izlaganju, jeste, znači izvještaj o odobrenim projektima i  odobrenim 
sredstvima sa viših nivoa vlasti koji se vuku niz godina unazad, gdje su i sredstva već ostvarene, 
međutim, nisu prihodovane u budžet Grada Gračanica, stoji na rezervaciji. Ja sam vama napomenuo 
da ću tu, ako ne dobijem odgovor, da ću ponovno tražiti. Imam zabrinutost da ne raspisivanjem 
javne nabavke za odobrene projekte u proteklom periodu, prije svega mislim na 2023., 2024. i 

tekuću godinu, mislim da smo tu, s obzirom na trenutu inflaciju, izgubili dobar dio kapitalne 
vrijednosti u slučaju da upravo te projekte koji su nam odobreni raspisujemo danas, sutra, 
prekosutra i u narednom periodu, jer vjerovatno će nas ti projekti ispasti daleko skuplji. Također, 
radujem evo, na samoj Komisiji za budžet, jedna digresija novog kolege koji je iznio na samom 
početku, jeste da mi konačno trebamo promijenti, a evo predlažem i novoj vlasti i novoj 
parlamentarnoj većini, prije svega Gradonačelniku, da u nekim momentima radimo naopako. 
Napraviću jednu digresiju, zadužujemo se i uzimamo kredit 2.300.000 KM za nekakve projekte 
koje tek danas usvajamo idejna rješenja. Znači, trpimo inflaciju, plaćamo kamate itd., ali danas još 
evo, možda još ne znam, da bilo koji projekat ono što zahtijeva projektnu dokumentaciju, idejno 
rješenje, glavni projekat čak i podleže javnoj raspravi, nemamo, nismo imali, a kamoli da imamo 
projektnu vrijednost. Znači da znamo koliko nam u suštini treba sredstava. Predlažem da 
promijenimo, bolje da ulažemo više u projekte, u projektnu dokumentaciju, da planiramo šta ćemo 
strateški da radimo u narednom periodu, prije svega da izradimo, da bude manje tamo ovih 
sredstava koje ionako ne možemo, imamo para, ne možemo. Vjerovatno teško je realizovati ove 
kapitalne projekte koje prenosimo iz godine u godinu, bolje bi bilo da malo se više usmjerimo na 
izradu projektne dokumentacije, da znamo cijenu koštanja i prije svega ja mislim da ćemo na taj 
način i više sredstava sa viših nivoa vlasti, više grantova povući kada imamo gotove projekte. 
Znači, sam Gradonačelnik prilikom prijedloga, prezentacije prijedloga budžeta za 2025. godinu je 
rekao za ovom govornicom, izistirajte na izradu projekata, i mjesne zajednice i svi ostali oni koji 
podležu. Evo, poručujem da se time vodi i Gradska uprava, da imamo, znači da znamo koliko će 
nas koštati most prema dvorani, most prema etivaži, prije svega evo i šetnica korzo ulica Alija 
Izetbegovića i sve ono ostalo što je uvršteno. Bilo bi dobro jer ovako malo ispadamo ono što se 
kaže, ne znamo o kojim vrijednostima pričamo, zadužujemo se, planiramo, tražimo nekakve 
sredstva i na kraju se dešava da ide jako sporo. Sad je najveća greška, evo nadam se da ima ovdje 
kolega ekonomista, prenositi sredstva i neutrošiti u ovom trendu inflacije, znači što više uspijemo 
potrošiti za ono što smo planirali, mi smo u benefitu. Mislim da generalno trebamo da se vodimo 
tom politikom, ja se nadam, evo ovaj Izvještaj je ponovo i za mojo lično mišljenje pozitivno urađen 
onoliko koliko je moglo, ali nadam se da će evo u narednom periodu i procenat prije svega ondje 
gdje najviše nam šteka, a to je stepen realizacije kapitalnih izdatak, odnosno kapitalnih projekata, da 
ćemo taj trend u narednim godinama imati u većem procentu.“ 
 
Mersiha Jogunčić: 
„Imalo bi se šta diskutovati o ovom budžetu Grada Gračanica za 2024. godinu i ima ovdje dosta 
zbunjujućih stvari i onoga što je sad prethodno kolega Mirzet naveo, ali evo, nekako pouka se 
izvuče iz svega kako treba dalje i ubuduće, pa se nadamo da ćemo malo drugačije planirati. Mene je 
zbunilo, čisto neki brojevi su me zbunili, ovdje malo su mi onako nevjerovatni. Dakle, kada su u 
pitanju izdaci, ekonomski kod 613727, kaže, izdaci za održavanje postojećih spomen obilježja 
iznosili su 8,00 KM od planiranih 10.000 KM. Sad ja ne znam šta je 8,00 KM je li to greška,  
greška. Pa ne znam, dakle, ja ne znam da je greška, ali eto piše 8,00 KM, okej. Nisam zadovoljna 
realizacijom od planiranih 84.000 KM za čišćenje vodotoka, od planiranih 84.000 KM realizovano 
je 5.000 KM. Dakle, što znači da ovoj aktivnosti u prošloj godini je posvećeno minimalna pažnja, a 
imali smo problem već kad je bilo poplava i sve ostalo, da vidimo da je ipak trebalo uložiti ta 
sredstva. Šta je urađeno za iznos, opet ekonomski kod 613727, za urađeno je iznos od 47,00 KM za 
poslove urađenja građevinskog zemljišta iz renti. I opet pitam, je li to greška, pogrešno napisano ili 
je građevinsko zemljište doista utrošen taj iznos od 47,00 KM. Zaista, ako je greška, onda smo 
možda trebali dobiti informaciju da je greška. Evo i ovaj kod 613991, obilježavanje i deminiranje 
minskih terena. Dakle, ništa nisu ni rađeno, pošto planirana budžetska stavka uopšte nije 
realizovana, nije ni izvršena ni obuka, ni struktura Službe za civilnu zaštu. Samo želim napomenuti 
da su to ozbiljne aktivnosti, ne zaslužuju da budu ignorisane i evo apel na novu rukovodstvo i 
Gradonačelnika da to malo drugačije planiramo. Još jednu stvar moram reći, da sam dobila upite od 
građana zašto na web stranci Grada nema obrazloženja izvršenja budžeta za 2024. godinu u pisanoj 
formi, da jednostavno su pojedini građani očekivali. Pa ne, ne, zašto ne, mislim, objavljen je 

materijal Gradonačelniče, ali nije ova pisana forma, pa ne znam, možda kad se usvoji. Ok, ne 
objavljuju se, evo građani da znate, ne objavljuju se pisana obrazloženja.“ 

Sadmir Džebo, Gradonačelnik: 
„Uvaženi kolega Topčagiću, kolegice Jogunčić, ne bih, generalno, nisam ja stvarno u životu to ne 
gledam pa tako neću ni u politici, ono šta je bilo, je li neko negdje nešto propustio i ja propustim 
stvari u životu i ja napravim greške i ne želim da se u te stvari gleda, nego šta možemo napraviti. 
Definitivno, kada su u pitanju izvršenja budžeta i sve ostale stvari, gdje evo ja sam svima poznat od 
kog trenutka, od kada je moja ta odgovornost za budžet i sve, jako veliki broj projekata i koji meni, 
da budem iskren, je bilo dosta čudno da se toliki broj projekata prenosi, da se to konstantno prenosi. 
Svakako, dakle, već je formiran jedan razvojni tim koji ima zadatak da do, pa mislim ovako do 
oktobra, mislim da sam to čak i govorio na jednoj od prethodnih sjednica, ako nisam, evo mogu sad 
da vam to prenesem i da to i građani znaju. Dakle, jedan razvojni tim koji će, mislim da je to kolega 
Šehić, da je on rekao da treba razvojna agencija, ne razvojni tim. Razvojnu agenciju svakako ćemo 
vidjeti u jednom narednom periodu, ali razvojni tim je neko ko će provoditi i sprovoditi sve te 
aktivnosti i da to ipak mora da ide preko Gradske uprave, mora da ide preko naših službi. Razvojni 
tim će skupa, dakle, sa mnom i sa još ljudi koji, ukoliko budemo imali zaista potrebu da uključimo 
nekoga, da kažemo se strane ko nije uposlenik Gradske uprave i za to smo otvoreni, da se napišu ti 
projekti, da budu gotovi, da mi zaista znamo u svakom, odnosno, do kraja godine ćemo imati, ja se 
nadam, evo, ja sam to onako kazao 50 projekata, da li će to biti 30, 20 ili 70, nebitno, projekata koji 
će biti spremni u potpunosti, znaćemo finansijsku konstrukciju tih projekata, koliki je potreban rok 
za izvođenje i sve ostalo i onda ćemo sa tim projektima da apliciramo prema višim nivoima vlasti. 
Svi ti projekti ovako, evo, čisto da znate i vi, dakle, dio tog razvojnog tima imaće zadatak da preko 
ljeta posjeti mjesne zajednice, organizuje forume, kako god već, rasprave, diskusije koji će biti, evo 
mogu slobodno to reći već sada, da će to biti otprilike jedna diskusija vezana i rasprava za budžet za 
2026. godinu. Da vi već na tim sjednicama, čisto da znate, i vi i svako ko dolazi iz svoje mjesne 
zajednice, da znate da na tim sastancima ćete moći već raspravljati o onome što će vama biti 
prioritet za 2026. godinu. Građani će svakako iznijeti svoje stavove po tom pitanju, svaka mjesna 
zajednica, rukovodstvo mjesne zajednice će trebati, prvenstveno vi, da filtrirate, znate vi šta se 
može delegirati, šta ne, a onda ćemo kasnije ovdje delegirati te stvari i da već, recimo, mi u oktobru, 
novembru imamo dobar dio tih prijedloga, sve, i da onda možemo drugačije napraviti taj budžet i 
sve, a imaćemo do tada spremne projekte i te projekte mi tada u tom trenutku možemo ići prema 
višim nivoima vlasti i prema, ne znam, različitim agencijama i prema vani, evo tako da kažem. Iz 
tog razloga ćemo mi uložiti više, neću ja reći tu sredstava, mi ćemo uložiti više truda, da se ti 
projekti, morat ćemo jedan dio sredstava, doduše imamo, čini mi se, 80.000 KM jel tako za 
projektovanje, da možemo uraditi, dakle, te glavne projekte koji su nam, da uradimo sve što nam je 
potrebno, da bi smo mi mogli aplicirati te određene projekte prema kantonalnim, federalnim, 
državnim, Evropska unija, agencije, bilo ko od toga. Da nam se ne desi mi dođemo, mislim, iskreno 
znate vi to svi jako dobro, ove godina kada smo došli, dakle, pred određenim ministarstvima, bilo je 
doslovice u zadnjem danu, treba nam još to, to, to i to, dajte ljudi sve to idite ponesite i na kraju u 
auto, nemamo to više kad slati ni poštom ni bilo šta, nego u auto i nosi to direktno na protokol da ne 
bi smo zakasnili. I uz sve to, dakle, nemamo vremena da mi to polako, sve da vidimo, da se na svaki 
način, mislim, evo, znate i taj dio, kako mi uvijek svako od nas, iz tog razloga ja vas sve pozivam 
kao gradske vjećnike. Pohvaljujem ja vaše inicijative ljudi, ali te vaše inicijative, sad ću ovako da 
vam kažem, znači, vaše inicijative, a moja realizacija. Ja znači crko sa ovom realizacijom, vi samo 
podnosite inicijative, uključite se, znači, uključite se u te inicijative, radite i vi na tom dijelu da 
urgiramo svi zajedno prema višim nivoima, da bi ta sredstva nam bila odobrena. Neće biti dovoljno 
ako se samo ja angažujem ili samo jedan dio nas. Moramo se svi angažovati, zaista se moramo svi 
angažovati, svako da povuče maksimum svoj koliko može, koliko ima utjecaje na bilo koga od viših 
nivoa. Evo ja ću reći konkretno, neki dan smo imali sastanak gdje je kolega Šehić došao sa jednom, 
zaista, to su njegove stranačke kolege koji su na pozicijama u Elektrodistribuciji i radi se o 
direktoru Pošte, između ostalog i taj, recimo, onaj predsjednik kantonalonog odbora je neko koji je 

moj kolega sa fakulteta i cimer je iz doma. Mi smo svi upotrebili sve moguće naše konekcije, da se 
to što je moguće više napravi prolaza, da bismo dobili određena sredstva. Dakle, ja vas molim, 
zaista, kada su vam  u pitanju projekti, nemoj da gledamo više od koga dolazi. Mislim da evo, do 
sada nismo, ali razumijem i ovaj dio da se mi malo ovdje politički nekad prepucavamo, nema veze, 
uredu je to, ali hajmo kada su konkretne stvari, kada trebamo zaista da radimo projekte, hajmo to 
raditi. Hajmo to svako, neka nema mogućnosti, neka nema ni sekunde kočnice od bilo koga prema 
bilo čemu. Sve što dođe u Gračanicu mene raduje. Tako da evo, u tom dijelu ćemo mi apsolutno se 
posvijetiti tom jednom razvojnom timu i pisanju tih projekata, da ne bi smo došli upravo u ovo što 
kolega Topčagić govori, dobili se krediti u jednom periodu, cijena usluga i roba je tada bila takva, 
danas je to u najmanju ruku za 30-40 % veća cijena i onda ti odobrena sredstva koja su tada bila, 
sada definitivno neće biti dovoljna. Ali evo šta je tu je sada je to tako kako je, mi moramo postupati 
u skladu sa onim što nam je sad i ono što imamo sad u ovom trenutku. Tako da evo, ubrzati ćemo 
mi apsolutno maksimalno što je moguće da se ti projekti krenu realizovati.“ 

Zaključena rasprava. 
 
Izvještaj o izvršenju Budžeta Grada Gračanica za 2024. godinu je jednoglasno usvojen, sa 26 
glasova „ZA“. 
 
Predsjedavajući Gradskog vijeća je odredio pauzu od 20 minuta. 
 
TAČKA 5 
RAZMATRANJE I USVAJANJE IZVJEŠTAJA O KORIŠTENJU BUDŽETSKE (TEKUĆE) 
REZERVE ZA 2024. GODINU 
 
Mirzet Topčagić, Komisija za budžet: 
„Komisija je razmatrala ovu tačku Izvještaj o  utroško sredstava tekuće rezerve za period 2024. 
godine i dala je pozitivnu ocjenu. Vidjeli ste tamo da je taksativno nabrojani projekti koji su upravo 
iz tekuće rezerve podržani i smatra se da su, što se kaže, svi opravdano i podržani. Uz jednu 
preporuku da se ova Izvještaj o utrošku tekuće rezerve za period 2024. godine da Gradsko vijeće 
podrži.“ 

Nije bilo učesnika u diskusiji. 
 
Izvještaj o korištenju budžetske (tekuće) rezerve za 2024. godinu je usvojen sa 25 glasova „ZA“ i 1 
„SUZDRŽAN“. 
 
TAČKA 6 
RAZMATRANJE I USVAJANJE IZVJEŠTAJA O IZVRŠENJU BUDŽETA ZA PERIOD 
01.01.-31.03.2024. GODINE  
 
Vanesa Mahmutović, Šef odsjeka: 
„U skladu sa Zakonom o budžetima FBiH budžetskim kalendarom, pred nama je Izvještaj za prva 
tri mjeseca budžeta Grada Gračanica 2025. godine. Podsjećanja radi budžet Grada Gračanica za 
2025. godinu usvojilo je Gradsko vijeće Gračanica na sjednici 30.12.2024. godine u iznosu od 
33.484.492 KM. U skladu sa upustvom načinu planiranja, prikupljanja, evidentiranja i korištenja 
uplaćenih prenesenih manje planiranih pomoći i donacija, prihoda za posobne namjene i grantova, 
odlukama Gradonačelnika usmjereni su neplanirani grantovi u budžet Grada Gračanica za 2025. 
godinu u iznosu od 163.422 KM. I to snabdijevanje pitkom vodom MZ Škahovica, sanacja puta 
Donja Orahovica-Petrovo, otklanjanje posljedica prirodnih nepogoda, nabavka računarske oprame 
za katastar i totalne stanice. Te budžet 2025. godine sa ovim uvrštenim grantovima iznosi 
33.647.914 KM. Kada je u pitanju ostvarenje, budžet Grada je u izvještajnom periodu 2025. godine 

ostvaren u iznosu od 5.938.507 KM, što je u odnosu na tromjesečni plan manje za 29,40 %, a u 
odnosu na isti period 2024. godine više za 14,34 %. Rashodi i izdaci izvršeni su u iznosu od 
4.292.863 KM, što je u odnosu na tromjesečni plan manje za 48,97 %, a u odnosu na isti period 
2024. godine manje su za 10,42 %. Porezni prihodi su ostvareni u iznosu od 3.308.468 KM što je za 
8,55 % manje od tromjesečnog plana, a u odnosu na porezne prihode ostvarene za isti period 
prethodne godine manje su za 0,59 %. U okviru poreznih prihoda značajan pad u odnosu na isti 
period 2024. godine je od prihoda na imovinu, prije svega od prihoda na promet nepokretnosti od 
pravnih lica, na koje smo računali prilikom izrade budžeta, i ako se nešto ne promijeni do kraja 
godine, ovdje ćemo vjerovatno biti u problemu za ovaj iznos i sama ravnoteža budžeta. Prihode od 
poreza na dohodak su veći u odnosu na plan za 3 mjeseca za 1,14 % u odnosu na isti period 
prethodne godine, a veći su za 9,08 %. Prihodi od indirekni poreza ostvareni su u iznosu od 
1.646.893 KM, što je u odnosu na tromjesečni plan manje za 14,89 %, u odnosu na isti period 
prethodne godine veći su za 7,99 %. Iz navedenog može se zaključiti da porezni prihodi prije svega 
prihode od indireknih poreza i poreza na dohodak rastu u odnosu na 2024. godinu, ali da su manje u 
odnosu na naše projekcije koje smo dobili od Federalnog ministarstva prilikom izrade budžeta. 
Znači, rasta ima, ali ipak nismo dostigli ono kako smo planirali budžetom i sama ravnoteža mogla 
bi biti narušena. Neporezni prihodi su ostvareni u iznosu od 692.861 KM, što je za 22,48 % manje 
od tromjesečnog plana, a za 36,11 % su manje u odnosu na neporezne prihode ostvarene u istom 
periodu 2024. godine. U okviru neporeznih prihoda primjetan je značajan pad u odnosu na isti 
period 2024. godine i prihoda po osnovu gradsko-građevinskog zemljišta, prihode po osnovu taksi 
za urbanističke saglasnosti i sl. Prihod od zakupa javnog vodnog dobra u izvještajnom periodu nije 
ostvaren, ali ugovor je produžen između Grada, Gračanice i JP Vodovod i kanalizacija, tako da će 
biti ostvaren, naravno, po proteku prvog kvartala. Kada su u pitanju grantovi donacije, kao što smo i 
malo prije spomenuli, radi se o namjenskim sredstvima, koja se ne mogu utrošiti u projekte za koje 
nisu dodijeljeni, imaju svoje rokove realizacije i u izvještajnom periodu, ukupno planirani na 
godišnjem nivou grantovi, su 10.052.773 KM, a u izvještajnom periodu ostvarani su i oprihodovani 
u iznosu od 627.789 KM. Neću vam iščitavati opet pojedinačne grantove koji su oprihodovani u 
izvještajnom periodu, ali ću se evo malo opet dotaknuti jer nisam spomenula na prethodnoj tački 
vezano za grantove koji se nalaze na razgraničenju, koje je vijećnik Mirzet Topčagić spomenuo. 
Znači, na razgraničenjima sa 31.12. imali smo oko 3.000.000 KM grantova. To su grantovi koji su 
nam doznačeni na račun i svaki davalac granta unaprijed odredi rok realizacije tog granta. U slučaju 
nerealizacije moramo raditi povrat. Ja ću kratko preći. Znači, ukupno mogu reći da svi grantovi koji 
se nalaze na razgraničenjima za njih su potpisani ugovori. Par projekata ima za koje smo raspisivali 
proceduru, poništavali i nijedan ne stoji tek tako da nije ni u proceduri. Sve što je, znači, do nas mi 
smo poduzeli, jer ne smijemo ni doveti se u situaciju da držimo na razgraničenju, da ne pokrećemo 
proceduru, jer bi morali vratiti sam grant. Mogu reći, evo, da je tu utopljavanje BKC-a s 31.12. 
grant je bio, sad je u 2025. godini završen. Kupovina zemljišta za sajam sam spomenula, 
teleskopske tribine, ugovor je potpisan, most u Dobarovcima, znači, razpisivali, poništavali, ponovo 
je u proceduri. Regulacija korta rijeke Sokoluša u 2025. godini faktura je već došla. Utopljavanje 
Doma zdravlja, zgrada Hitne pomoći završen o prihodovanu izvještajnom periodu. Sanacija puta 
Lukavica-Malešići je završen. Sanacija puta Donja Orahovica-Petrovo isto završen, vodovod 
Lukavica završen. Imamo za sortirnicu 200.000 KM urađen je glavni projekat, radili smo 
preprojektovanje i sad smo u fazi revizije glavnog projekta, znači, u toku je. Imamo sanacija puta 
naselja Ljeske u Malešićima realizovan. Nabavka opremi za katastar i geodeska oprema realizovan. 
Proširenje mreže daljinskog grijanja, izgradnja toplovoda Korića Han, pokretali, poništavali, 
ponovo ga pokrenuli. Oborinski fekalni kanal u ulici Hajrudina Džebe Bajbage je potpisan ugovor. 
Kanalizacija Sumbići Soko, potpisan ugovor. Znači, na razgrančenjima su isto namjenska sredstva 
rente i civilne zaštite. Sve što je do nas nijedan grant ne stoji i ne smije nam stojati, a da mi se ne 
oglasimo po njemu, sve poduzimamo u procedure. Druga je sad stva što imamo problema oko 
procedura. Sada ću nastaviti sa rashodovnom stranom izvještajnog perioda budžeta. Ukupno je 
izvršeni rashodi izdaci Grada Gračanica u izvještajnom periodu 2025. godine iznosi 4.292.863 KM, 
što je u odnosu na tromjesečni plan za 2025. godinu manje za 48,97 %. U odnosu na izvršene 

rashode i izdatke u istom periodu 2024. godine, manji su za 10,42 %. Detaljan pregled rashoda i 
izdataka za izvještajni period dat je u tabelarnom dijelu Izvještaja u obrazlošenju, ali evo ja ću samo 
proći kroz neke troškove izvještajnog perioda. Plate budžetom Grada Gračanica u 2025. godini, 
ukupno planirana sredstva za bruto plate zaposlenih s pripadajućim doprinosima, iznosila su 
5.173.248 KM, a realizovana su u izvještajnom periodu u iznosu od 1.197.823 KM. Već sam 
spomenula da smo koristili osnovicu 385 i vrijednost boda 1.16. Naknade zaposlanim u Gradskoj 
upravi Gračanica po osnovu rada u izvještajnom periodu iznose 119.000 KM. Materijalni troškovi 
su planirani u iznosu od 4.765.707 KM, a izvršeni su u izvještajnom periodu u iznosu od 758.662 
KM, što je manje za 36,32 % od tromjesečnog plana, a u odnosu na isti period 2024. godine više su 
izvršeni za 22,59 %. U okviru materialnih troškova su rashodi i izdaci na osnovu putnih troškova, 
izdaci za energiju, izdaci za komunalne usluge, nabavka materijala, izdaci za usluge prijevoza i 
goriva, unajmljivanje imovina, izdaci za tekuće održavanje i ugovorene usluge. U okviru ovih 
materjialnih troškova spomenuću putnih troškove koji su u izvještajnom periodu realizovani u 
iznosu od 20.000 KM, što je na nivou godišnjeg plana. Uglavnom rezultat su službenih posjeta za 
projekte za koje smo već u proceduri, za koja će nam biti sredstva refundirana i nekih budućih 
projekata, za koje se također očekuje refundacija određenog dijela troškova putnih. Izdaci za odvoz 
otpada na deponiju planiran je u iznosu od 200.000 KM i prema ugovoru između Grada i JP 
Komus, obaveza Grada je sufinansiranje na način da sredstva doznačavamo Komus po dostavljanju 
izvještaja. Koliko se sjećam, Komus je proveo proceduru nabavke, potpisan je ugovor na oko 
340.000 KM, a znači Grad sufinansira 200.000 KM sam taj odvoz. Zanavljanje rasvjetnih tijela na 
sistemu javne rasvjete iznosi 27.793 KM po ugovoru iz 2024. godine u ulicama Patriotska liga 1 i 2, 
Hajdrudina Džebe Bajbage , Bosanskih kraljeva i Riječka u 2025. godini, a u 2025. godini 
pokrenuta je nova procedura za nastavak zanavljanja rasvjetnih tijela. Za sve ostale rashode u 
okviru grupe materijalnih troškova ima obrazloženje detaljnije, na koje se ne bih osvrtala sad. 
Tekući grantovi su planirani u iznosu od 4.972.694 KM, izvršeni su u iznosu 843.559 KM, što je u 
odnosu na tromjesečni plan manje za 32,14 %, a u odnosu na isti period 2024. godine manje su za 
25,10 %. U okviru tekućih grantova su tekući grantovi pojedincima, neprofitnim organizacijama, 
ostali grantovi, povrati i drugo. Tekući transferi pojedincima u izvještajnom periodu realizovani su 
u iznosu od 61.313 KM, u odnosu na isti period 2024. godine manje su za 83,44 %. Razlog je prije 
svega stipendije, jer smo ugovore potpisali 02. aprila, te nije moglo doći do isplata dok se ne 
potpišu ugovori, i nismo imali isplata naknada uposlanicima koje smo imali u 2024. godini po 
uredbi Vlade Federacije. Mislim, nije ni na snazi. Tekući transferi neprofitnim organizacijama su 
planirani u iznosu 4.060.444 KM, izvršeni su u prva tri mjeseca u iznosu od 726.000 KM, što je u 
odnosu na plan manje za 28,48 %, a u odnosu na isti period 2025. godine manje su za 2,78 %. Kada 
je u pitanju nevladin sektor, kad smo usvajali ovaj budžet, tad smo već spomenuli da pridržavamo 
se smjernica koje smo dobili od Federalnog ministarstva, i uputa, znači nadležna Služba je već 
poduzela aktivnost oko javnih poziva, raspisani su i za sport i za nevladin sektor. Također, nadležna 
Služba drži se ogrančenja predviđenih LOD metodologijom, tako da, usklađivanjem LOD 
metodologije i samih smjernica, došlo je u izvještajnom periodu do nekih isplata po zahtjevima i po 
odlukama Gradonačelnika. Grantavi za redovan rad MZ izvršen je u većem iznos od tromjesečnog 
plana zbog troškova završnog obračuna za sve mjesne zajednice. Kada su u pitanju kapitalni 
transferi, planirani kapitalni transferi iznose 1.314.695 KM, a ukupno izvršeni kapitalni transfer 
iznose 58.482 KM. U okviru ove grupe rashoda značajna sredstva su planirana iz granta oko 
1.314.000 KM, tako da do same realizacije nije ni moglo doći u prvom kvartalu. Kapitalni izdaci su 
planirani u iznosu od 15.134.036 KM, izvršeni su prva tri mjeseca u iznosu od 1.005.000 KM, u 
odnosu na isti period 2024. godine realizovani su sa 22,78 %, cca 300.000 KM manji nego prošle 
godine u izvještajnom periodu. Detaljan pregled realizovanih projekata dat je također u tabelarnom 
dijelu i obrazlošenju. Kada se u pitanju izdaci za otplatu duga, realizovane otplate su u iznosu od 
746.795 KM u sklad sa otplatnim planovima banaka. Ukupno stanje duga glavnice na dan 
31.03.2025. godine po svim kreditnim zaduženjima iznosi 5.911.640 KM. Što se tiče toliko za sad, 
stojimo vam na raspolaganju.“ 

Mirzet Topčagić, Komisija za budžet: 
„Komisija je razmatrala Izvještaj o izvršenju budžeta za period 01.01.-.31.03.2025. godine. 
Prijedlog Komisije je da se ovaj Izvještaj od straneg Gradskog vijeća podrži. Vidimo da je iznos 
ostvarenih prihoda u odnosu na planirane manje za neka, nominalno govorimo, 2.500.000 KM, 
odnosno oko 30 %. Ali pošto je, evo, sama Vanesa već kazala da je ovaj iznos veći u odnosu kada 
poredimo 2023. godinu, nadat je se da ćemo u ova preostala tri kvartala ipak dostići onaj iznos 
planiranog budžeta, barem biti blizu. Ja bih sa ovim završio, preporuka Komisije je da se ovaj 
Izvještaj za prvi kvartal 2025 godine podrži.“ 

Učesnici u diskusiji: 
 
Mersiha Jogunčić: 
„Ja ću samo postaviti par pitanja, da mi se čisto razjasne. S obzirom da je, evo, rekonstrukcija ove 
ulice Patriotske lige u toku i sad bih voljela samo da mi se malo razjasni iz kojih sredstava, je li sve 
iz sredstava Grada, kantona. Dakle, malo analize oko sredstava po kojima se rekonstrujiše ulica, 
dakle, odakle su obezbijeđena ta sredstva. Zatim, ova pozicija 11 ekonomski kod 821619 
infrastruktura u gradu iz rente. S obzirom da sam ja, ja moram dati napomenu, evo i 
Gradonačelniku, ja sam jedno četiri puta bukvalno pitanja šta će se finansirati iz rente u gradu, pa 
nisam dobila odgovor, ali sa pozicije 821619 infrastruktura u gradu iz rente za prva tri mjeseca 
utrašen je iznos od 28.055 KM. Mene zanima šta je za utrošeni iznos urađeno u gradu, dakle, je li to 
neki infrastrukturni problem riješen i u kojem dijelu grada, s obzirom kažem da nisam dobila 
odgovore na postavljena pitanja, a tiču se rente. Također sam, možda je neki od onih koje sam 
predlagla za Nacrt budžeta i budžet pa nisu usvojeni, ne znam. Dakle, sa pozicije 14, također 
ekonomskog koda 821619 za sanaciju klizišta utrašen je iznos od 10.955 KM. Interesuje me koje je 
klizište u pitanju, s obzirom da prilikom usvojanja budžeta za 2025. godinu, ja sam uputila 
amandman i prijedlog, Gradonačelnik je prihvatio predloženi amandman, a sredstva za njegovu 
realizaciju trebaju biti povučena sa pozicije upravo 14 ekonomskog koda 821619, riječ je o 
saniranju oštećenja na lokalnom putu Dobarovci-Džakule u naselju Avdići i Zelenkići MZ 
Dobarovci. I zanima me čisto kada će biti i da li će biti započeta realizacija sanacije ovog klizišta, 
jer ukoliko dođe do problema, desit će se prekid saobraćaja i time bi četiri mjesne zajednice, dakle 
Prijeko Brdo, Trnovci, Džakule i Buk, morali koristiti 15 km dužu dionicu. Pa čisto da malo 
porazgovaramo i o tome.“ 

Vahid Bajrić: 
„Evo ja ću par pitanja kada su u pitanju kapitalni projekti. Prijenos asfaltiranje puta MZ Donja 
Orahovica, put Jela ulica, nema kolone za uložena sredstva od građana. Nema kolone uopšte, ne 
znam zbog čega. Imamo strana broj 15 ekonomski kod 821618 rekonstrukcija kanala za odvodnju 
oborinskih voda magistralni put, nogometno igralište. Vidim ovamo su sve nule, da li je projekat 
završen da li nije, da li je plaćen da li nije, malo pojašnjenja. Kao i projekat rekonstrukcija javne 
česme MZ Donja Orahovica, isti slučaj.“ 

Ibrahim Hasić: 
„Ja sam izašao povodom samo jedne stavke, pozicija 43 ekonomski kod 821618 vodosnabdijevanje 
MZ Malešići, pa kaže 01.01. do 31.03. realizovano 30.000 KM, a ja koliko znam nije ni 0,30 KM 
realizovano, pa bih želio pojašnjenje. Ja sam predao mjesne zajednice pare.“ 
 
Vanesa Mahmutović, Šef odsjeka: 
„Ja ću se vratiti samo na pitanje Mersihe od prošle tačke, jer nisam htjela poslije Gradonačelnika da 
izlazim. Znači nije greška onih 8,00 KM, radi se o kupovini farbe za farbanje slova na 
spomenobilježiju. A drugo pitanje je bilo isto, uređenje građevinskog zemljišta iz renti. Popravljane 
su klupe u parku, tako je 47,00 KM, neki vijci il ne znam već šta. Što se tiče Patriotske lige, ugovor 
iz 2024. godine finansiran je dijelom iz granta. To sam spomenula u obrazloženju da smo odlukom 

Gradonačelnika uvrstili 317.000 KM i dio budžetskih sredstava. Što se tiče projekata iz rente koji su 
izvršeni u 2025. godini. Znači, realizovani projekti sanacija puta Drafnić ulica prema stambenom 
objektu Islamske zajednice Gračanica 12.000 KM, sanacija puta Japaga Gračanica 15.900 KM, 
izvođenje radova na izgradnji fekalne kanalizacije Lukavički sokak MZ Gračanica. To su projekti 
za koji su ugovori potpisani u 2024. godini i u izvještajnom periodu stigle su fakture. Što se tiče 
stavke 821619 pozicija 19 klizište, znači isto radi se o prenesenom ugovoru iz 2024. godine, klizište 
Dobrnići. Kad je u pitanju Vahid Bajrić, 2023. godine čini mi se ugovor je potpisan za put Jela, i 
koliko imam informaciju nisu riješeni imovinsko pravni odnosi, a građani su uplatili 2.000 KM i 
nema posebne stavke. Ako ste mislili da nema uopšte stavke u 2025. godini, a sredstva građana su 
na računu i nalaze se na razgraničenjima. Što se tiče vodovoda u Malešićima, znači potpisan je 
ugovor prošle godine na 32.000 KM cca i faktura je došla u ovoj godini, obzirom da je plan 30.000 
KM bio u 2025. godini, dio smo morali knjižiti na ostale kapitalne projekte. Ja mislim da su ugovori 
potpisani, faktura, sve što je došlo u izvještajnom periodu mi radimo po dokumentaciji, na terenu 
možda jeste, ali nije faktura ispostavljena. Za klizište Mersiha u Doorovcima raspisan je elaborat 
izrada projekta.“ 

Ibrahim Hasić: 
„Igrom slučaja se malte ne cifra potrefila, ali me ovo sada dovelo do toga da, pa kaže, 
vodosnabdijevanje pa budžetska sredstva 30.000 KM, pa kaže grant sredstva 40.000 KM, pa mi se 
poklopilo sa budžetom za ovu godinu. Ja čitam što piše, prema tome znam ja to iz prethodnog 
perioda da je 30.000 KM predviđeno prošlim budžetom za prošlu godinu, pa nije moglo biti pa je 
povećano za 2.000 KM, pa je na 30.000 KM došla faktura.“ 

Mahir Delić: 
„Evo ja se neću puno osvrtat, samo interesuje me budžetska stavka 81, ekonomski kod 821612 
sanacije ulice Patriotske lige, znači planirana sredsta 145.000 KM, znači za prvi kvartal oko 36.000 
KM a ostvareno nula. Zanima me na koji tačno dio projekta sanacije ulice Patriotske lige se odnosi 
ova stavka. I još me zanima vezano za ostvarenje sredstava prema udruženjima građana, na koji 
način i kad se planira izvršiti preraspodjela, da tako kažem, tih sredstava koja su planirana za 
udruženja građana koje ne ispunjavaju uslove po ovom sad nedavno raspisanom javnom pozivu. 
Znači imamo tu onaj, odnosno nevladine organizacije, kao što je recimo SOS Dječije selo, 
Roditeljska kuća, Pomoć šapicama, Emmaus, Nerda, Udruženje građana Nismo same, koji po meni 
ne spadaju ni u jednu ovu kategoriju koji je tretirao javni poziv, koji je nedavno raspisan.“ 

Demir Milkić, Klub DF: 
„Pa evo u ime Kluba DF da kažem mi ćemo podržati ovaj Izvještaj, uz jedno pitanje. S obzirom da 
su svi projekti lijepo objašnjeni, ima ovdje jedna stavka koja kaže, to je renta, infrastruktura u gradu 
koja je 400.000 KM, pa bih volio šefa Nihada da pitam šta je planirano za ovu godinu iz te stavke.“ 

Zaključena rasprava. 
 
Izvještaj o izvršenju budžeta za period 01.01.-31.03.2025. godine je jednoglasno usvojen, sa 26 
glasova „ZA“. 
 
TAČKA 7 
RAZMATRANJE I USVAJANJE IZVJEŠTAJA O REALIZACIJI PROGRAMA RADA 
VIJEĆA MJESNIH ZAJEDNICA (S PROGRAMOM RADA VIJEĆA MZ ZA 2025. 
GODINU) 
 
Učesnici u diskusiji: 

Mersiha Jogunčić: 
„Nikad obimni Izvještaj nismo dobili, pa možda je to neki pomak, ali evo ja ću pitati par stvari da 
mi se objasni. Dakle, na stranici 4. Izvještaja navedeno je sljedeće: „Osim toga mjesne zajednice 
obavljaju poslove vodosnabdijevanja, izgradnju i održavanje javne rasvjete, organizaciju zimske 
službe, održavanje puteva, kao i druge poslove utvrđene Statutom Grada Gračanica i Statutom 
mjesne zajednice“, a znamo da nijedan nije usklađen sa Statutom Grada. Sad ide moja diskusija, 
završila sam citat. Obavljanje poslova na održavanju lokalnih puteva, javne rasvjete i zimske 
službe, prethodni godina je Grad Gračanica odlukama Gradskog vijeća, odnosno Općinskog vijeća, 
izvršio prijenos nadležnosti na mjesne zajednice, pri čemu se u budžetu grada su obezbijeđena 
novčana sredstva za svaku budžetsku godinu za navedene poslove u mjesnim zajednicama. Meni 
nije poznato da li je i kada ranije Općinsko vijeće ili Gradsko vijeće Gračanice nekom svojom 
odlukom izvršilo prijenos svojih nadležnosti iz oblasti snabdijevanja građana vodom u mjesnim 
zajednicama u skladu sa Zakonom o vodama FBiH ili nadležnim zakonom Tuzlanskog kantona ili 
na način kako je regulisano članom 59. Satuta Grada Gračanica. Ako jeste, ja molim izvjestioca da 
nas upozna s tim detaljima i odredbama te odluke. Kada je u pitanju VMZ na strani 5. Izvještaja 
piše sljedeće: „Prije donošenja godišnjeg programa rada, finansijskog plana i izvještaja o radu i 
finansijskog izvještaja, Vijeće mjesne zajednice dužno je održati forum građana, kako bi se 
definisale liste prioriteta, odnosno infrastrukturni projekti u lokalnoj zajednici“. Ja bih sad podsjetila 
da se izvještaj o radu i finansijski izvještaj podnose na zboru građana, a ne na forumima, na način 
kako je to propisano članom 66. Satuta Grada Gračanica, koji glasi: „Prije donošenja godišnjeg 
programa rada, finansijskog plana i izvještaja o radu i finansijskog izvještaja, Vijeće mjesne 
zajednice je dužno provesti javnu raspravu na zboru građana Vijeća mjesne zajednice. Dakle, šta se 
sad ovdje dešava, jesmo li mi to izjednačili forume i zborove građana. To se ni pod razno ne može 
izjednačiti. Dakle, to iako je neko naložio da se to izjednači, to je van pameti. Dakle, forum građana 
predstavlja savjetodavno-konsultativni oblik učešća građana u vršenju vlasti, kako je to navedeno u 
član 93. Statuta Grada Gračanica. Kako je tekao rad VMZ u 2024. godini, to ću samo par stvari 
navesti. U javnoj raspravi o Nacrtu Lokalnog ekološkog akcionog plana zaštite okoliša Grada 
Gračanice za period 2023.-2027. godina učestovalo je čak 7 mjesnih zajednica, što je trećina od 23 
mjesne zajednice, iako je riječ o iznimno važnom strateškom dokumentu Grada Gračanice. Ovo 
govorim o aktivnostima, odnosno neaktivnostima VMZ. U sklopu redovnog ažuriranja Programa 
kapitalnih investicija, kod ažuriranja u 2024. godini, vijeća mjesnih zajednica nisu dostavile ni 
jedan prijedlog, dok je kod ažuriranja za 2025. godinu učešće uzelo samo 8 mjesnih zajednica od 
njih 23. Iz svega navedenog u ovom Izvještaju moguće je konstatovati sljedeće. Nijedno VMZ nije 
organizovalo zbor građana na kome bi građanima bilo prezentiran izvještaj o radu, izvještaj o 
finansijskom poslovanju za 2024. godinu, što su bili dužni uraditi prema članu 66. Statuta Grada, pa 
prema tome i prema statutima mjesnih zajednica. Ni kod jedne mjesne zajednice nije naveden 
podatak da su svoje godišnje izvještaje o radu i finansijskom poslovanju prezentirali na zborovima 
građana. U 2024. godini u 23 mjesne zajednice održan je samo jedan zbor građana, održano je 5 
javnih rasprava, održano je 8 foruma građana. Prema navedenim finansijskim izvještajima u 10 
mjesnih zajednica su prihodi veći od rashoda, te 10 mjesnih zajednica poslovalo pozitivno. U 12 
mjesnih zajednica su prihodi manji od rashoda, što bi trebalo da znači da su ti mjesne zajednice 
poslovali s gubicima. Šta se desilo, čime su opravdani gubici i kako. Dakle, samo 9 mjesnih 
zajednica je u svojim izvještajima prikazalo da ima prihode od vlastite imovine, a svaka mjesna 
zajednica ima vlastitu imovinu. Dakle, zbog zanemarljivog broja održanih zborova, javnih rasprava 
i foruma građana, može se zaključiti da u 2024. godini građani naših mjesnih zajednica uopšte nisu 
učestvovali u kreiranju mjesne politike, predlaganju i realiziranju odluka u mjesnim zajednicama, 
što neminovno rezultira poraznim rezultatima, dakle i onim anketnim rezultatima o radu mjesnih 
zajednica, a koji su navedeni u ovom Izvještaju. Podatak da je 12 mjesnih zajednica poslovano 
negativno, treba uzeti s rezervom, te je potrebno još jednom provjeriti metodologiju po kojoj su 
predsjednici radili te finansijske izvještaje, odnosno provjeriti šta su sve u ovim izvještajima 
evidentirali kao prihod, odnosno kao rashod mjesne zajednice. Shodno ovome što sam navela, 

dakle, ne smatram apsolutno niti kompletnim ovaj Izvještaj, niti mjerodavan, tako da ću zaista biti 
protiv ovoga.“ 

Mirzet Topčagić: 
„Prije svega želim da čestitam Predsjedavajućem i vidim ima ovdje i teksta Harisa Hrvića, prije 
svega na detaljnom uvodu, poznavanju aktivnostima, nadležnostima mjesne zajednice koje je prije 
svega potrebno novim izabranim vijećnicima koji nisu učestvovali u radu VMZ, ali evo dobro je i 
da svi ostali se malo prisjetimo. Zamolio bih prije svega kolegicu Jogunčić da me dobro u ovoj sad 
diskusiji sluša, da nemam ništa protiv njene diskusije, nego samo ako imam drugačije mišljenje 
koje ću sad iznijeti, da to nije nekakva replika ili degradacija njenih kompetencija i znanja. Ali evo 
ja moram reći da ovo je, ako se ne varam Predsjedavajući možda treća godina kako imamo ovakvu 
formu izvještavanja i slobodno možemo tražiti materijal ranije izvještavanje od strane VMZ, pa da 
napravimo komparaciju u samoj metodologiji izvještavanju i vidjet ćemo kakav smo uspjeli svi 
zajedno pomak napraviti kada je u pitanju kvalitet ovog dokumenta koji danas imamo. Slažem se, 
moglo je biti i uvijek može biti i bolji, ali u odnosu na izvještavanje u odnosu prije nekoliko godina 
unazad, ovo je već dobar, dobar pravac. Neka pitanja koliko su građani učestovali u radu, u 
donošenju odluka kada su u pitanju mjesne zajednice gdje žive, ja slobodno mogu reći, evo nisam 
već, ali bio sam predsjednik VMZ Soko nešto više od šest godina, ovo je treća godina kako to više 
nisam, mogu slobodno reći da su učestovali onoliko koliko su oni htjeli iz razloga zato što, to će 
potvrditi i uposlenici Gradske uprave koji već duže vrijeme rade, evo na čelu sa gospodinom 
Nihadom Sinanovićem, šeficom osjeka za budžet Vanesom Mahmutović i svih ostalih koji, evo i 
Hrisa itd. Kada su u pitaju zborovi građana, izvještavanje građana, forumi građana i tako, mi 
nažalost imamo jako, jako mal odziv, odnosno zainteresovanost građana. Čak kroz forum, evo koji 
je jedan vid novih uključenosti mještana mjesnih zajednica u donošenju odluka, prije svega u 
određivanju prioriteta koje smo mi uz sva ukazivanja da forum ne definiše projekat koji se odnosi 
na asfaltiranje puta ta i ta dionica u periodu za narednu godinu, forum treba da generiše nekakve 
druge globalne pravce kada je u pitanju razvoj mjesnih zajednica strateške, nekakve ciljeve. 
Međutim, i oni građani koji su prisustovali na foruma, oni nisu htjeli da razgovaraju o nekakvim 
strateškim ciljevima, oni su donosili svoje primjedbe i na forumima direktno one problematike koje 
se na njih odnose. Znači, to je put, rasvjeta, voda, kanalizacija, eventualno dom kulture, sportski 
poligon itd., a nije se odnosilo na projekte što smo mi pokušali nametnuti. Ja želim da kažem da 
sama činjenica da su 23 mjesne zajednice dostavile, mislim da MZ Malešići nije opet dostavila u 
propisnoj formi, da, možda je kasnije, ne znam, ali sam trud predsjednika VMZ da pokažu, iskažu 
prihode i rashode koje su imali taksativno onoliko koliko su znali i umjeli obrazlože i navedu, da 
prikažu aktivnosti, plan i program rada, da iskažu one realizovane projekte i da obrazloži one 
planirane, a koji nisu realizovani i zašto nisu realizovani, mislim da je za svaku pohvalu. S obzirom 
da predsjednici VMZ, malte ne nemaju ovu naknadu koju dobijaju, to će onaj ko to nije bio, a bit 
će, znaće o čemu mu ja za ovom govoricom govorim i odgovorno tvrdim da bi slobodno trebalo ove 
naknade koje mi dobijamo ovdje u ovim klupama njima preusmjeriti, a nama dati one koje oni 
dobijaju. S obzirom na rad, koliko je to posla na samom terenu, onaj ko nije bio, to i ne zna. Kada je 
u pitanju, evo ne želim ponovno kažem da bude shvaćeno kao nekakav replika, kada je u pitanju 
iskazivanje prihoda i rashoda i negativnog poslovanja VMZ, mislim da je malo pogrešno shvaćeno, 
evo ja ću da dam jedan praktičan primjer. Ja štedio deset godina, hvala Bogu, tamo imam para i na 
računu i pod tepihom, i zaradim u nekoj izvještajnoj godini, hlupam, 40.000 KM, a te godine 
potrošim zamislite 250.000 KM. I postoji pitanje, otkud to i da je to moje negativno poslovanje u 
tom nekakvom kontekstu, malo nije baš, ne bih ovaj rekao, ali život finansijsko poslovanj, tekuća 
sredstva, evo to se vidi kroz ovaj budžet, ko to ne razumije, život se ne presijeca 31.12. , prihodi i 
rashodi ne prestaju, to je samo presjek. Znači, ljudi su imali sredstav iz ranijeg perioda, pa su više 
potrošili nego što su te godine dobili, ali su prije toga više ostvarili nego što su trošili. Ako je to, i 
sad se stavlja sumnja na one ljude tamo da su oni nekakve izmišljali nekakve tople vode, a u stvari 
to je veoma jasno da nešto nisi mogao potrošiti, ako nisi imao, i iskazati ovaj rashod ovdje koji su 
ljudi prikazali. Nažalost, koliko god da se trudimo, ponovo podvlačim, naši građani uz sve moguće i 

uz inicijativu UNDP-a i sve ove moguće stvari koje su tamo obezbijeđene i uvođenje u statutarnu 
formu tog foruma famozog građana, jako, jako teško mi dolazimo do naših građana, u stvari jako 
teško skrećemo njihovu pažnju da se uključe u rad. Ja nisam nikad čuo da je neko nekog otjerao sa 
nekakvog zbora građana, nije evidentirao njegovu primjedbu ili inicijativu, prijedlog itd. Ja ne znam 
više na koji način, volio bih ako ima neko pametan prijedlog da iznese, da izađe ovde, na koji način 
da bude 23 zbora građana, da bude 158 foruma građana i evo ja bih lično podržao i ako treba šta da 
pomognem stavljam se na raspolaganje i mislim većina nas ovde. Nemojte, molim vas, da 
degradiramo rad ljudi na terenu koji rade u interesu građana, a treba da se zna da većina njih radi 
malte ne džabe. I hvala im, ja im se želim zahvaliti u svoj lično ime na dostavljenim izvještajima, 
uradili su koliko su znali, mogli, prikazali su, ali s obzirom na ranije izvještavanje u ovoj formi je 
ipak jedan kvalitetan, ko kod htio da prihvati ili ne, otprilike jedan je kvalitetan ovaj izvještaj, 
odnosno informacija koja nije za toliko degradiranje, odnosno neprihvatanje.“ 

Replika: 
 
Mersiha Jogunčić: 
„Ja bih prvo kolega Topčagiću vas zamolila da oraganizujete tu jednu edukaciju pa da se mi svi 
edukujemo kako radi VMZ, pa ćemo onda biti upoznati. Dakle, da, unazad tri godine imamo te 
izvještaje rađene u jednom formatu koji jeste takav kakav jeste. Naravno, i u prethodnom mandatu 
ja sam postavila pitanje o vodosnabdijevanju, o načinu naplate sredstava vode u mjesnim 
zajednicama, o državnoj imovini u mjesnim zajednicama, o imovini koja pripada mjesnim 
zajednicama itd. Znači, nikad nisam dobila odgovor na ta pitanja i to me od tada postavlja u 
poziciju da se kritički osvrnem na rad VMZ. Dakle, kad dobijem te odgovore, možda ću ja biti 
pozitivna prema svemu ovome. Druga stvar u cijeloj ovoj priči, ja nisam izašla da nekog napadam, 
ja sam izašla da se zapitamo zašto imamo tako mali odziv građana kad su u pitanju forumi, zborovi 
i sve ostalo, valjda se neko treba pitati pa da vidimo zašto, pa da se onda sprovede bilo kakva priča, 
rasprava. Možda neko nema autoritet, možda neko ne želi, možda neko nekom ne vjeruje, možda 
neko nekom previše vjeruje, ne znam. Dakle, ja ću ponoviti i ovom sazivu VMZ svoju inicijativu iz 
prethodnih godina da mi se dostavi ko upravlja vodovodima, koliko se naplaćuje u mjesnim 
zajednicama, koliko košta koji kubik vode, da vidim ko će mi dostaviti odgovor na to pitanje, jer 
ima predsjednici mjesnih zajednica koji evo rade za tu crkavicu. Ja kažem, ljudi rade i nešto 
vjerovatno urade. Zašto ih nema na zborovima, to se trebaju pitati oni koji su bili tu uključeni, 
direktno involvirani. Ja nisam u VMZ jer sam protiv toga da vijećnici budu članovi VMZ, s 
obzirom da treba otvoriti građanima prostor da oni budu u istim. Tako da, kolega Topčagiću, i kad 
postavim ovdje pitanje i kad iznesem svoje mišljenje, ja tražim odgovor od izvjestioca, ne od vas. I 
voljela bih da mi izvjestilac odgovori na moja pitanja, a ne vijećnici.“ 

Replika: 
 
Mirzet Topčagić: 
„Ne radi se ovdje o radionici, hoćeli tebe Mirzet Topčagić ili ne znam kod drugi, edukovati ili ne 
edukovati. Ovdje se radi, evo imate vi svoje radionice kolegice lično, pa jedva muku mučite da tu 
skupite u onim radioncama u domenu oblasti koje radite, za koji vas ja poštujem. Znači, ali nije to, 
znači vi tu koji imate ciljanu grupu da radite, nije to opet, evo, demantujte me tolika baš 
posjećenost, ali neću gubit na to vrijeme. Prije svega treba da znate vi kao gradska vijećnica koja je 
u trećem mandatu. Treba da znate, kada je u pitanju vodosnabdijevanje po mjesnim zajednicama, vi 
treba da znate sam nastanak tih mjesnih vodovoda. Da, ali toliko puta sam ja izašao ovdje i 
pokušavao i ulozi kolege i ne znam više na koji način, i u internim razgovorima, da ti vodovodi nisu 
nastajali odjednom po mjesnim zajednicama. To se smatra kao udružena grupa građana koja se 
dogovorila da organizovano vrši svoje vodosnabdijevanje onoliko koliko je to moglo. Pa je to išlo 
ovako, da vam kažem, ja sad figurativno, 15 kuća za početak, pa iduće godine još drugi vide tamo 
lijepo, aha, njima lijepo, pa evo, hoćemo i mi. I tako da mi sad imamo nekoliko, u stvari desetak 

mjesnih zajednica koje imaju svoje vodosnabdijevanje, svoje vodovode, i oni odgovaraju 
građanima, znači, izabrani zvaničnici odgovaraju građanima, odnosno korisnicima tog vodovoda. Ja 
ovo vama ponavljam, dosad bi zapamtio ne znam, ponavljam iz godine u godinu, znači da to 
odlukom Općinskog vijeća nije nikad regulisano. Da je to posao pred nama tek koji slijedi, da 
vidimo na koji način će se vršiti vodosnabdijevanje tih mjesnih zajednica, da li će se ići u smjeru 
otvaranja jednog preduzeća, pa podijeliti na nekoliko mjesnih zajednica koji gravitiraju jedna na 
drugu, i to sad treba kroz građane, kroz domaćinstva provesti. A vi konstantno postavljate ovdje 
pitanje i stavljate epitet ljudima da nikom ne odgovaraju. Pa valjda nisu oni građani gore, ili lijevo, 
ili desno, istočno, zapadno, sjeveno, južno, nisu ludi da nastave uz sve probleme da i dalje plaćaju 
vodu, da ne naprave nekakve bune. Znači, to funkcioniše onoliko koliko je moguće. Ali vi treba da 
znate da u Odluci o izvršenju budžeta, član 18. ne znam, evo, možda Vanesa bolje zna, mi 
godinama nju kršimo, ali svjesno. Zašto, jer nju definiše vodovodi koji nisu pod nadležnosti općine, 
odnosno Grada Gračanica, ne smiju biti podržani budžetom Grada Gračanica. A vi dižete ruku iz 
godine u godinu za budžete, gdje se izdvajaju, pa kaže, sredstva za  izgradnju rezervara u MZ 
Škahovica, vi digli ruku iz budžeta. Pazi, ali kako bi mi imali i ono što imamo infrastrukture na 
terenu, da to nismo radili. Pa i kad otvarate temu, dajte konkretan prijedlog, o tome se radi, nemojte 
zamajavati. Nemojte ovde, i onako je to teška materija koju vi ne razumijete dovoljno, i sad sa 
vašim diskusijama, vi ovdje pravite još veću konfuziju, znači izvinite ali ovo vam govorim 
dobronamjerno. Znači, niste svjesni sa problemima na terenu koji se ljudi suočavaju kada su u 
pitaju vodosnabdijevanje mjesnih zajednica. Sve bi bilo dobro da ima dovoljno para odjednom, i 
onda da sve radimo po projektu, odlukama, nego mi radimo sukcesivno onoliko koliko imamo para, 
pa i građani trošte svoje pare i učestvuju, i to se radi onako kako može. Sve u cilju da bi građani 
imali kakvo takvo vodosnabdijevanje, nikakvom drugom cilju.“ 

Ibrahim Hasić: 
„Ja se ne bih baš složio da se globalizuje, pa nisu VMZ bukvalno ništa radili. Nadam se da kolegica 
me neće baš pogrešno shvatiti. Ja ovdje imam, gdje sam predao na protokol 21.03.2025. godine. Pa 
kaže, dostava podataka izvještaja o radu mjesne zajednice Malešići za 2024. godinu, pa na toj prvoj 
stranici morali ste dobiti, evo izvinjavam se ne vidim preko naočara, Haris je gore, dobio je on. Ja 
bih želio da sa tim dopisom, odnosno sa tim izvještajem koji sam ja dostavio na protokol, pa kaže 
Službi za podršku i lokalnih razvoja i finansije, Službi Vijeća i Harisu Hrviću, odnosno Hrvić 
Harisu, nije bito. Prema tome, ja bih želio da se taj moj dokument pročita ovdje, i ovo nije 
finansijski izvještaj, ovo je izvještaj o radu MZ Malešići i pravdanje budžetskih sredstava koja su 
legle na račun mjesne zajednice. Ovdje ste automatski u ovom mom izvještaju, odnosno VMZ koji 
sam ja, što kažu, iznad njega bio gore, ovdje je sve napisano. I samo da vam kažem, neću čitati jer 
ovdje imaju skoro tri stranice. Pa kaže ovako, evo, samo malo molim vas. Kaže, od gore navedenog 
iznosa 209.554,32 KM budžetska sredstva su u iznosu od 56.175,68 KM, a sredstva mjesne 
zajednice su u iznosu 153.378,64 KM. Da znate, to je za prošlu godinu i plus je prenešeno 50 i 
nešto hiljada maraka, molim vas, reću vam ja do kraja. Znači, ja ne bih čitao, imate vi to, morate 
imati. A ja ne podnosim ovaj izvještaj o radu VMZ kako neko to traži, ja idem najkraćim putem, 
jednim metkom ubijam dva zeca ovdje. Pravdam vlastita sredstva i pravdam sredstva budžetska 
koja su došla na račun. I ovdje je, znači, prošlo kroz izvode, ali evo samo ovo. Pa kaže ovdje, ne 
znam, evo ovako, molim vas, samo momenat, tristo i nešto faktura je došlo, popunjeno toliko i 
toliko naloga i plaćeno znači  209.554 KM. Znači, sve je ovdje opravdano i ono što je došlo, a sve 
je žiralno, sve je žiralno i sve je prošlo. I o vodi i novcu od vode koja se očita pa se naplati, to 
građani veoma jednostavno u Malešćima plaćaju, nemaju nikakvih problema, 105 % je naplata, da 
znate, da znate da je 105 % naplata i da vam kažem, MZ Malešići radi onako kako radi. A sad ću 
vam kazati, finansijski izvještaj za 2024. godinu je radilo knjigovodstvo koje ja nisam donio, žao mi 
je što ga nisam donio. Ovaj izvještaj sa tim izvještajima nema žive veze, kroz taj izvještaj je sve 
obuhvaćeno moguće i o tome vodi brigu VMZ, a vi izvolite u knjigovodstvo i tražite finansijski 
izvještaj za 2024. godinu od MZ Malešići.“ 

Ispravka krivog navoda: 
 
Mersiha Jogunčić: 
„Hvala kolega Hsiću, vi nas iz godine u godinu upućujete u Službu za finansije i traži ćemo te 
izvještaje, hvala. Ja ću samo reći jednu stvar. Nisam generalizovala da sve mjesne zajednice ne 
rade, niti su sve stavljene pod istu lupu, isti koš i voljela bih da ukoliko nešto ide kontra onoga kako 
je neko zamislio, da ne mora to biti odmah dočekano na nož. Ja imam potpuno pravo da mislim 
drugačije nego što mi je prezentirano i da iščitam sasvim drugačije izvještaj nego što neko želi da 
ga iščitam. Dakle, odlično mi ovdje znamo i o čemu pričamo i o čemu se radi i šta govorimo i kako 
se radilo i kako se radi. I de hajde ako ćemo raditi kako treba i ako ćemo se truditi na tome da se 
poboljša kvaliteta rada mjesnih zajednica pa makar i radionicama i onim tamo koje ja radim, a s 
kojima imam problem, nemam, da radimo onda na poboljšanju toga i da upremo sve snage da 
pomognemo tim ljudima koji eventualno imaju problem. I evo ako ja iznesem, još ću nešto reći, ako 
ja iznesem mišljenje koje je kontra mišljenja većine, onda se ovdje ide rešetanje, a evo uz dužnog 
poštovanja mom kolegi Hasiću on ima pravo izaći ovdje pa reći ubio sam kako ono, nekoliko 
zečeva nečim, ne znam sad to citirat, dva sam zeca ubio tako a nisam dostavio izvještaj na 
propisanom obrascu. Dakle, ja nemam pravo na mišljenje, a gospodin Hasić ima pravo na ubijanje 
nekoliko zečeva različitim. Neću više niti podnijeti ovu vrstu niti način, niti dopuštam takav način 
razgovora sa mnom, i možda sam ja potkapacitirana kolega Topčagići pa ne razumijem, ali se 
nadam u narednom periodu da će me neko prosvijetliti.“ 

Omer Ahmetović: 
„Ja sam izašao samo da malo pohvalim par ljudi, par službi. Za početak, evo, nadovezat ću se malo 
i na ovu diskusiju kolege Topčagića i kolegice Jogunčić. Ja sam kolegice uključen u rad VMZ i 
imam tu mišljenje suprotno vašem, a to je da stvarno mislim da svaki vijećnik bi trebao malo da se 
uključi u rad VMZ jer je to otprilike sav teret, da tako kažem, vlasti. To je prva adresa gotovo svim 
građanima i znate kako nama bude teško da se objašnjavaju te nadležnosti, nije moja nadležnost, 
jest moja nadležnost. Vidjeli ste tamo da ima mjesnih zajednica koje stvarno imaju minimalna neka 
sredstva i hajde ti sad čovjeku objasni kad mu se otvori neka udarna rupa ili ne znam ti ni ja, 
problemi sa javnom rasvjetom recimo dosta su izraženi, vidjeli ste da dosta mjesnih zajednica troši 
puno više sredstava od onih koje dobiju. Tako da evo ja bih se zahvalio i čestitao svim ljudima koji 
su uključeni u rad VMZ, jer stvarno to je jedna velika odgovornost, veliki teret, nije nikakva 
privilegija, mislim da bi se svi trebali na neki način uključiti kako bi evo samo osjetili šta znači to. 
Dalje, pohvaliću izlaganje kolege Topčagića, rekoh kako sam uključen ovamo u mjesnu zajednicu 
svakim danom sve više uviđam da ova njegova priča koju je pričao i prije ali i danas, ima smisla i 
da ne moramo biti baš toliko rigorozni kad su u pitanju ove stvari. Dalje, malo ću vas obavijestit, 
malo da potenciram na ovoj priči, a uz put ću i pohvaliti Predsjedavajućeg Mirzu Okića i kolegu 
Hrvić Harisa za odnose sa mjesnim zajednicama i njihove aktivnosti konkretne i njihova nastojanja 
da se koliko god je to moguće poboljša rad mjesnih zajednica, a naravno i gospodina Ibrahima 
Hasića suvišno je spominjati. Dakle, da se rad u VMZ poboljša i poradi na prvenstveno počevši od 
ovih statuta oko kojih smo izgubili baš puno vremena. Ne znam da li su svi obaviješteni, Služba je 
poslala urneke svim mjesnim zajednicama, i evo želim i ovdje da pohvalim MZ Lukavica i MZ 
Stjepan Polje koje su već, kako sam vidio, možda je još neka pokrenula te aktivnosti, već su dali 
nacrte statuta u javnu raspravu i evo ja ne mogu reći ispred Komisije, evo mi smo na Komisiji 
pričali o tome, ali svakako pozivam i sve ostale vas vijećnike koji dolazite iz nekih mjesnih 
zajednica, a i ostale predsjednike da se aktiviraju, pa da ako Bog da to pokušamo do ljeta što više 
mjesnih zajednica gdje nema nikakvih problema da usvojimo te statute pa da jednom imamo da 
podvučemo crtu tu. Što se tiče evo i ovih vodovoda koji se stalno spominjuju, tu ću se složit opet 
kažem sa kolegom Topčagićem i ko što je on jednom prilikom rekao da hoćemo mi doći u tu fazu 
da to dovedemo u red u narednih 30 do 40 godina. Za sad ja mislim da nam treba bit primarni cilj da 
sve mjesne zajednice imaju vodu, da imaju ljudi bilo kakvu vodu, a onda na kraju o tim zakonskim 
poslovanjima tih vodovoda, kako ćemo ih nazvati, a svakako bit će vremena da pričamo.“ 

Ispravka krivog navoda: 
 
Mirzet Topčagić: 
„Ostao sam dužan da kažem, prije svega, ponovno stavljaju mi se u kontekst, odnosno u usta neke 
reči koje ja nisam kazao, ne smatram nikoga u ovoj sali da je podkapacitiran, prije svega. Znači, 
napomenuo sam prije mog izlaganja i moje diskusije da ne želim nikog lično, nego samo da 
iznesem svoje mišljenje po pitanju ove problematike. Znači zašto sam izašao, osto sam dužan da to 
kažem. Jeste član Statuta 126. Grada Gračanica kaže, mjesne zajednica su dužne uskladiti svoje 
statute s  ovim Statutom u roku šest mjeseci od dana njegovog stupanja na snagu, kad je stupio u 
Službenom glasniku Grada Gračanica. Stupanju na snagu ovog Statuta prestaju da važe odrebe 
Statuta mjesnih zajednica koje su u suprotnosti sa odrebama ovog Statuta. Znači već mjesne 
zajednice ne mogu mimo ovog Statuta koji imaju. U slučaju mogu, ali ovdje ima i pravnika, 
odgovarati će ako rade van statutarno. Znači, smatra se već da su sve odrebe u statutima mjesnih 
zajednica koje su u suprotnosti sa ovim Statutom, znači nevažeće. Ali se pustilo, s obzirom na 
okolnosti da smo imali od člana 68., 69. i 70. pa se čekalo da se odluči, provedeni su forumi gdje je 
jako, jako mala zainteresovanost tih građana bila. Pustili smo mjesnim zajednicama vrijeme da ih ne 
pritišćemo, jer se statuti dvotrećinskom većinom i u VMZ usvajaju, da naprave statute koji nisu u 
suprotnosti sa ovim Statutom po svojoj meri. Upravo broja vijećnika, da li će to biti na teritorijalnoj 
osnovi, da oni rade, da svaka mjesna zajednica napravi Statut po svojoj meri. Nije problem, ali i ovo 
sad što rade ljudi nije van statutarno jer član 126. Statuta Gračanica govori jedno, i on je sure, nema 
dalje. I onaj ko radi van ovog Statuta odgovarat će i to da budemo jasni. Znači, ali nek mjesne 
zajednice naprave statute po svojoj meri, po potrebama o broju vijećnika i svemu ostalog koje oni 
lično, na osnovu svojih znanja, iskustava i prakse osjećaju za potrebu. O tome se rade.“ 

Demir Milkić: 
„Ja bih zaista da pohvalim Predsjedavajućeg na ovakvom Izvještaju. Za mene je pretransparentan, 
ali ima stvarno puno stvari gdje su otišle pare, gdje su utrošena sredstva. Ono što bih želio priliku 
da iskoristim, da se zahvalim svim ljudima koji su vodili mjesnu zajednicu u zadnje četiri godine. 
Uložili su dobar dio svog privatnog života u to, a kad kažem to, najviše mislim, možda na vrhu te 
liste je kolega Ibrahim Hasić koji je enciklopedija i 25 godina biti na čelu jedne mjesne zajednice, 
taj njegov put, puno mi od njega možemo naučiti. Tako da hvala kolegi i svim ostalim ljudima koji 
su radili u mjesnim zajednicama, jer jaka mjesna zajednica je temelj jake lokalne zajednice.“ 

Sadmir Dežbo, Gradonačelnik: 
„Ja ću se pridružiti ovim čestitkama i željama, ali svima vama. Evo pogotovo određeni ljudi koji su 
među nama, koji su bili predsjednici mjesnih zajednica, koji sada evo novoizabranim, njima 
čestitam i stvarno puno sreće u radu. Apsolutno se ovdje sa svim stvarima i slažem i razumijem i 
jedne i druge. Kada su u pitanju vodovodi, vjerujte mi da je to posao koji nas čeka u narednih, 
sigurno pet do deset godina, da se pristupi jednoj, hajde da je nazovem da me sad neko pogrešno ne 
shvati, centralizaciji svih mjesnih vodovoda, ali to zaista treba proći polahko, vidjeti kako i na koji 
način svaki mjesni vodovod je, evo znam, već klima i kolega Hasić i kolega iz Stjepan Polja, ali 
okej, tražit ćemo, nije jednostavno, da je jednostavno do sada bi sigurno već bilo i to je svima jasno. 
Znači svako onaj koji ikada, evo ja ću to sad reći u jednom malo sportskom žargonu, koji je 
organizovao neki manji turnir, zna koliko to posla zahtjeva. A da ne pričam o ovom dijelu vođenja 
mjesne zajednice i koliko to iziskuje vremena ličnog svakog od ovih predsjednika mjesnih 
zajednica, članova Vijeća, kako i na koji način, da li je to u skladu sa nekim pravilima, ja neću 
zaista u taj dio da ulazim, samo znam sigurno da su to poprilično obimni poslovi, da je to jako teško 
svako bilo kako okupljanje građana zbor građana, forum građana, rasprava, šta god da je, vjerujte 
mi da je to jako, jako teško okupiti. Znači, kada napravite, evo ja ću slobodno to reći, kada 
napravite neko sijelo i roštilj, pozovete pa neće vam se odazvati više, vi napravite spisak od njih, 80 
odazove ih se 40 do 50. Dakle, i o tim stvarima, e sad, tu treba, dakle, ja sam uvijek stava, ok, to je 
bilo, nije funkcionisalo, hajmo vidjeti kako ćemo to mijenjati, hajmo vidjeti kako ćemo napraviti 

bolje. Definitivno, da ne idem, da ne žurim sa tim nekakvim prijedlozima i sve, ali sam stava kada 
je u pitanju vodosnabdijevanje, da vodosnabdijevanje se treba u narednom periodu rješavati 
zajednički, da svi građani Gračanice, kad kažem Gračanice, mislim zaista na kompletno područje 
grada sa svim mjesnim zajednicama da imaju jednako vodosnabdijevanje, i to zaista svi zaslušaju. 
Kako i na koji način, to je na nama ovdje i na svim ostalim koji, evo, predsjednici VMZ koji nisu 
gradski vijećnici, mi ćemo taj dio vidjeti. Također, evo, koristim ovu priliku da skupa sa 
Predsjedavajućim u toku maja, s obzirom da je sad već sve završeno oko imenovanja novih Vijeća i 
predsjednika VMZ, da napravimo jedan zajednički sastanak. Ja zaista imam u planu da praktikujem 
barem u tri mjeseca sastanak sa predsjednicima VMZ po potrebi i češće. Tako da, evo, 
Predsjedavajući da vidimo nas dvojica ćemo to iskordinisati u narednom periodu da organizujemo 
taj jedan sastanak. A evo s obzirom da ste svi kolegu Hasića toliko puta, ne juniora Hasića, nego 
seniora Hasića, toliko puta spomenuli, evo, kolega Hasiću s obzirom da ste vi kazali, čini mi se da 
je oko primopredaje u Malešćima, da je to sve prošlo poprilično zaista dobro, neke su bile nekada 
nam tenzije, ljudi vjerujte mi, nemate prostora i nemate potrebe za tenzijama. I Malešići, i 
Orahovica, i Soko, Stjepan Polje, Škahovica, sve je to naše i vaše. Nema tu, nema tu ništa moje. 
Nema tu, neće kolega Hašića Ibrahim sa sobom ništa ponijeti. Neće kolega Vahid Bajrić sa sobom 
ništa ponijeti, ostaje to Orahovici, ostaje to tamo što je u Stjepan Polju ostaće u Stjepan Polju. 
Nemojte bezpotrebno dizati tenzije tamo gdje vam ne trebaju, nemamo potrebe za ti. Mislim da 
imamo sasvim, sasvim dovoljno razloga stvarnih i realnih koji će nam vrlo vjerovatno izazvati te 
tenzije koje su faktori koji dolaze i sa strane i nisu naši, pa bolje da se mi tome posvetimo nego 
ovom. Ne mogu da vjerujem i neću da vjerujem da u Malešićima svi Malešani nisu za Malešiće. 
Izvinite što vas uzimam za primjer, ali ja to onako samo kažem. Znači, pustite to više, da se nekako 
odmaknemo od te priče, od tih nekakvih, neću reći teorija nikakve zavjere, nego eto gledajte 
jednostavno tako to u jednom periodu došlo. Evo, ja vam svima čestitam na tome, drago mi je da je 
to sve prošlo kako treba. Drago mi da su i sve ostale mjesne zajedice, čini mi se je li tako 
Predsjedavajući sve je završeno, sva su VMZ formirana. Evo, ja ću iskoristiti priliku da još jedan 
put svima zvanično čestitam, poželim im sreću i uspjeh u radu, skupa sa Gradskim vijećem i sa 
gradonačelnikom.“ 

Mirza Okić, Predsjedavajući: 
„Pošto je Gradonačelnik izašao ja neću da izlazim poslije njega, na pitanja koja je postavila 
kolegica Jogunčić dobit ćete odgovore u pisanoj formi.“ 
 
Zaključena rasprava. 
 
Izvještaj o realizaciji Programa rada Vijeća mjesnih zajednica ( s Programom rada Vijeća MZ za 
2025. godinu) je usvojen sa 25 glasova „ZA“ i 1 „SUZDRŽAN“. 
 
Vijećnik Arnes Avdić je u ime Kluba SDA zatražio pauzu od 5 minuta. 
 
Data je pauza od 5 minuta. 
 
TAČKA 8 
RAZMATRANJE INFORMACIJE O ZBRINJAVANJU NAPUŠTENIH I IZGUBLJENIH 
ŽIVOTINJA (PASA LUTALICA) NA PODRUČJU GRADA GRAČANICA 
 
Nije bilo učesnika u diskusiji. 
 
Informacija o zbrinjavanju napuštenih i izgubljenih životinja (pasa lutalica) na području Grada 
Gračanica je primljena k znanju. 

TAČKA 9 
RAZMATRANJE INFORMACIJE O DODJELI STIPENDIJA UČENICIMA SREDNJIH 
ŠKOLA I STUDENTIMA ZA ŠKOLKSU 2024./2025. GODINU 
 
Učesnici u diskusiji: 
 
Mersiha Jogunčić: 
„S obzirom da ja nisam sklona patetici pa da izlazim i hvalim ljude što rade svoj posao, znači 
trebala bih svakom vjećniku ovdje ponaosobno i vjećnici zahvaliti što dođu i odrade svoj posao i 
uzmu za to novac. Tako da nisam Predsjedavajući ni vas hvalila jer ste radili svoj posao praveći 
nam Izvještaj o radu VMZ, ali hvala vam što ste se potrudili. Ostala sam vam dužna od prošli put. 
Ono što želim samo reći vezano za stipendije, da mi je drago da su stipendije dodjeljene u ovolikom 
broju, da je ovako transparentno rađena dodjela stipendija i posebno što bih htjela pohvaliti, evo sad 
zaista u zadnjem pasusu čini mi se mogućnost digitalnog uvođenja za apliciranje i za uvid u 
bodovanje. Dakle, to je nešto što je zaista za pohvalu i što će u konačnici doprinijeti, vjerovatno, i 
možda će biti više aplikanata, ali će razviti neke stvari koje se ipak povremeno dogodi da se pričaju 
po kuluadima i da ljudi izražavaju određene sumnje. Dakle, nema sumnjih, sve je transparentno, sve 
je uredno, ali ta aplikacija će zaista doprinijeti i ja se nadam da će ona biti već dostup u narednom 
periodu, odnosno u narednom javnom pozivu. Erhade zahvaljujem što ste napravili ovaj Izvještaj 
ovako vrlo kvalitetno.“ 

Hamdo Huskić: 
„Žalio bih da, pošto smo krenuli sa tim pohvalama, da pohvalim našeg Gradonačalnika sa 
kompletnim timom kada su radili na dodjeli stipendija. Veliki je ovo iskorak za naš grad, moram 
veći, da su svim studentima koji su dobili, odnosno koji su ispunuli uslove za stipendiju, dodijeli 
stipendija kako studentima, tako i učenicama. Ovo je način na koji treba razmišljati kako da se 
pomogne mladosti i kako da se pomogne ostanku mladih u BiH. Tako da, za svaku pohvalu i samo 
hrabo dalje.“ 

Mirzet Topčagić: 
„Prije svega i ja kad sam vidjeo na službenoj stranici Grada Gračanica da je donesena odluka da se 
dodijeli stipendije svim studentima koji su aplicirali, koji ispunjavaju uslove, bilo mi je drago. Ja ću 
reći svoj lični stav. Ja stipendije koje dodjeluje Grad Gračanica smatram na osnovu ovih kriterija 
koji su na snazi, jednom pomoći onima koji su u teškoj situaciji. Znači, koji roditelji, odnosno 
porodice, koji su u lošim materijalnim uslovima i koji jako, jako teško školuju svoju djecu. Da li su 
to učenici srednjih škola ili studenti na fakultetima. Drago mi je bilo sve do momenta, evo, pohvalio 
bih zamisao Gradonačelnika, čovjek je iz sektora obrazovanja, profesor, vjerovatno kroz svoj 
došadašnji rad je osjetio potrebu, ima posebnu empatiju prema učenicima i drago mi je bilo sve dok 
nisam dobio materijal. Prije svega, mislim da je napravljena greška, nije ona, što bi rekli sad, u 
primarnom nekakvom fokusu, jer imali smo u budžetu, Prijedlog budžeta 240.000 KM predviđenih 
za dodijelu stipendija, donijeli smo odluku koliko ćemo stipendija dodijeliti, bez rebalansa, 
donesena odluka, da se dodijeli po ovom svemu sudeći znatno veći iznos. Znači koji nije nekoliko 
hiljada maraka, nego nekoliko desetina ili nešto oko 70.800 KM, ako sam dobro izračunao. Ok je 
to, Grad Gračanica treba da bude ovo što je kolega Hamndo kazao, treba da ima takvu politiku 
prema mladim, prema obrazovanju. Ali, kada sam vidio tamo drugi dio ove Informacije, ko je sve 
dobio, znači koji nije ispunjavao kriterije i uzeo u obzir kakvog je imovinskog stanja, ja moram reći 
da i nije mi baš to sjelo što bi rekli. Jer ovde se vodi, znači, daj mom dijetu pa neka ja imam ovamo 
milione, trilione, ali ako ima tamo da se dodjeljuje stipendija, neka i to dobije. Znači, treba se 
zapitati, ovo sad što se dogodilo, odluka Gradonačelnika je imala najbolju namjeru. Naši građani, s 
obzirom na ovo, pokazalo se ovde, ne bih nikoga da lično prozivam, ali svi mi znamo, i izanalizirali 
smo bare po pet, deset dobitnika stipendije koji su studenti, koji su ispod kriterija, duboko ispod 
kriterija, dobili su stipendiju. Ja mislim, vođeni tome, da će i oni koji su mislili da im stipendija ne 

pripada, jer nisu ni blizu da ispune kriteri, da ćemo iduće godine imati možda 100 % ili 200 % više 
prijavljenih, koji će ispunjavati ove uslove. E sada se hajmo zapitati, da li stipendije treba se da 
dodjeljuju i onima koji imaju adekvatne uslove da školuju svoju djecu, i onima koji na težak način, 
koji daju zadnji dinar za mjesečnu kartu, za stanovanje, za te tamo udžbenike i sve ostale stvari, da 
li ih trebamo staviti u isti tas. Moje mišljenje, neka me shvati kako kod ko želi, nemam nikakve 
probleme da budem i pogrešno shvaćen i od onih koji su dobili stipendije, a moje lično mišljenje da 
je sramota da svoje dijete pošalje da ikako aplicira. Ja sam zato, evo predlažen svoj zaključak, ne 
zaključak, iznijeti ću svoje mišljenje. Hajmo mi povećati iznos stipendije, nek to ne bude stipendija 
160 KM, 1.600 KM na godišnjem nivou, nek bude ona 260 KM, a da ide u ruke onima kojima je 
stvarno teško školovati svoju djecu. Mislim da, s obzirom, Gradonačelnik je imao, i evo s 
završajem, nemojte me shvatiti da je bilo kakva, što se kaže, zlonamjerna primjedba, ali kad sam 
vidio, bolje da nisam vidio imena, i znajući odakle ti studenti iz kakvih porodica dolaze i 
materijalnog stanja u kakvom jesu, a onom je možda 160 KM kuća i značilo bi mu još da mu bar 
malo još povećamo, a onom, vjerovatno će te stipendije ići na kupovinu aifona, nike patika najnovih 
nekakvih itd. Mislim da je, uz dobru namjeru Gradonačelnika, koji je želio da ide u pravac ove 
politike, kada je u pitanju podroška mladima i djeci koja studiraju, ali da su pojedinci ovo 
zloupotrijebili. Evo, biti će ponovo odluka u dodjeli stipendija, gdje ćemo, ja predlažem malo da je 
otvorimo, da razmislimo, jer ovo treba da prije svega bude sve oni nadareni koji moramo podržavati 
prosjek koji imaju onakav kakav imaju. Ipak, ovo bi trebala da bude socijalna kategorija onim 
najugroženijim porodicama koje školuju djecu, da li su to učenici, a pogotovo oni studenti. I da 
razmišljamo o tome da te stipendije povećamo, a da dođu u prave ruke. A ne onima koji će to samo 
doći još jedan benefit i višak što bi rekli. Nadam se da neću biti prije svega loše shvaćen i od 
Gradonačelnika, nemam nikakvu lošu namjeru, ali kada sam samo vidio listing imena djece i 
roditelja, malo sam bio prije svega razočaran u same ljude.“ 

Demir Milkić: 
„Mi u DF-u smo razmatrali ovu Informaciju i zaista podržavamo ovu politiku Gradonačelnika, uz 
malu primjedbu ovo što je kolega Topčagić iskreno govorio, da se u narednom periodu ova odluka 
reducira i da se kriterij pooštri.“ 

Sadmir Džebo, Gradonačelnik: 
„Volio bih ja kolega Topčagiću i kolega Milkiću da imamo tu mogućnost i da uzmemo sebi za 
pravo i da kažemo ovaj može, ovaj ne može. Samo ću jedan primjer. Znači, nisam pogrešno 
razumio i ništa nemam protiv vas dvojice niti protiv bilo koga. Razgovarao sam sa jednim 
studentom koji je iz Podrinja i neću zbog njega samog da kažem o kome se radi, ali on će znati ako 
bude slušao. Ja mu kažem de se prijavi, imaš mogućnosti, student si elektrotehnike, iz Podrinja si, 
šehidska porodica čak mislim da je. Znate koji je njegov odgovor bio, ne mogu gradonačelniče, 
mene je sramota se prijaviti jer ja na fakultet idem s autom. Ja na fakultet idem s autom, imam stan 
u Tuzli i živim u Gračanici, i mene je sramota da uzmem 150 KM, nekome to drugom treba. Iduće 
godine povećat ćemo sredstva, ove godine ćemo u rebalansu Topčagiću, nismo stigli, ali je moja 
odluka bila isključiva i stojim iza nje i nema veze, uradit ćemo sve, stavit ćemo sredstva iduće 
godine još veća, a neka svako onaj ko misli da mu ne treba, neka ne prijavljuje svoje dijete, nek se 
ne prijavi, a mi možemo tih pola miliona raspodijeliti između onih koliko ih bude, pa ćemo dignuti 
na 400 KM. Nije nikakav problem, mi ćemo naći u budžetu pola miliona ako treba i stavimo pola 
miliona, ali svako onaj kome ne treba, pa nemojte se ljudi prijavljivati, de da to ostavimo onome 
kome zaista treba, da to tako ostavimo, pa ćemo onda ta sredstva mi raspodijeliti na onu djecu koja 
stvarno ne mogu sebi to priuštiti. Za čije roditelje znamo da muku muče, jedva kraj s krajem stižu i 
oni svoju djecu školuju. Hajmo zbog takvih biti ljudi, ne možemo mi uticati na to sve, sve je tu 
meni jasno, ali evo ja ću s ove govornice, ovo ću iskoristiti za ubuduće, ako Bog da. Znači, 
prenesite to svima ostalima, povećati ćemo mi sredstva, ovo je u rebalansu i mora ovaj dio, i mislim 
da neće niko se tome protiviti, ali za iduću godinu planirat ćemo mi još više sredstava da dodijelimo 
i ovim. Ali svako onaj ko ima mogućnosti da svoje dijete školuju, zašto da se to njegovo dijete 

prijavljuje, zašto to radite. Ja znam, ok, svima pripada sve, možda će evo kolegu Topčagića i mene 
će vjerovatno sad neki kritikovati, ali to je moje stav, to je moj stav. Ja neću dozvoliti, znači evo, ko 
god da to nešto pripada mom djetetu, ne može, nećeš se prijaviti jer ima neko ko je u većoj potrebi, 
i tačka. E ako budemo na takav način, kažem, kad je jedan momak koji je dijete šehida, koji je iz 
Podrinja, i kad mi je to odgovorio, znači ja nisam mogao vjerovati. Znači kaže, Boga mi 
gradonačelniče neću, sramota me, meni to ne treba, ja idem na fakulte sa autom, imam stan u Tuzli i 
neka to ide nekome kome treba. Mislim da nam je to dovoljno svima, ko hoće razumjeti, ko neće, 
neće, šta ćemo mi.“ 
 
Mirzet Topčagić: 
„Izuzetno mi je drago Gradonačelniče što ste me na pravi način doživili i shvatili. Znači, dignuti 
ćemo mi Gradonačelniče ako treba i za milion maraka.  Ovdje ja vjerujem da nijedan kolega ne 
sjedi koji može biti protiv mladih i da se ta djeca školuje. Ali samo treba da to bude pomoć onoj 
djeci koja su u sirotinji. Svi znamo, evo, kako neki roditelji na osnovu povrtalja, na osnovu gajenja 
stoke i da ne govorim poljoprivrede školuje svoje dijete, jako teško, ali neko se nađe i da uzme 
stipendiju kome je to višak. Zato kažem, bez obzira, hajdemo povećati kome treba i dati mu ako 
treba 500 KM, ili koliko vi kažete mi ćemo dignuti ruke, procijenite. Nije problem, ali da ide u 
prave ruke. Znači, kriterij moramo nekakav uvesti jer očigledno još mi nismo sazrili kad je u pitanju 
moralna nekakva, kao što ste vi tog dječaka spomenuli, nemamo, fali nam tog malo. Da se to ne bi 
dešavalo, znači moramo biti drugačiji, a što se tiče stipendija, mi ćemo dignuti ako treba za milion.“ 

Imad Mustafić: 
„Ovako, ovdje smo imali jednu diskusiju koja je jako interesantna, međutim, mi se moramo staviti u 
kožu naših potreba. Ja se slažem da treba podržavati mlade kroz stipendiranje, ali nije način na koji 
bi trebalo da se daje stipendija, jeste da se utvrdi u čemu je Gračanica deficitarna, u kojim kadru. I 
da mi kažemo mi ćemo stipendirati pod moranje bilo dobrog ili lošeg materijalnog stanja onaj kadar 
koji nama treba. Što znači, hajmo mi, evo, mi ne možemo ovdje ispunjavati ničije želje. Ovo je 
nepopularno što ću govoriti, ali mi gradska administracija, Grad Gračanica, nema dovoljno 
sredstava da ispunjava nečije želje. Ako je neko iz lošeg socijalnog statusa itd., a hoće da studira 
neki fakultet ili da ide u neku školu gdje mi imamo sto ljudi takvih na birou, zašto bi to Grad 
Gračanica plaćao. Ono što bi trebao Grad Gračanica da daje dobre stipendije za deficitarne kadrove. 
Pa ako nama fali keramičara ovdje, mi ćemo davati 400 KM stipendiju, neko da bude dobar 
keramičar i da ostane u Gračanicu da imamo tog kadra ovdje. A ako ćemo mi finansijski podržavati 
hiperprodukciju kadra i finansijski podržavati povećanje na birou nekog kadra koga već ionako 
imamo previše, onda to nije nikakva investicija gradu Gračanica. I trebamo da raskrstimo, treba da 
kažemo, nama u Gračanici trenutno fali te i te strukture. Znate li vi da mi u Gračanici nemamo 
učitelja, znate li vi da mi u Gračanici nemamo profesora muzičkog nikako, i da u osnovnim školama 
muzičko predaje učitelj. I mi ćemo sad podržavati da neko završi opet bosanski jezik ili engleski pa 
da imamo još 50 ljudi na birou, stipendirati, a nama fali profesora muzikologije. I milion je takvih 
zanimanja koji nama fale, a mi uporno stipendiramo nečeg što već imamo. Mislim da bi bez obzira 
na imovinarsko stanje da bi ovakav stav gradske administracije bio bolji i da se stvarno povećaju 
stipendije. Evo, nije sporno koliko možemo da povećavamo stipendije, ali za kadra koji nam je 
deficitaran. Ja mislim da ne treba praviti hiperprodukciju kadra. Jer već smo se doveli u tu situaciju 
da imamo hiperprodukciju magistara farmacije, da stomatologa imamo na birou. Nažalost, mi 
imamo stomatologe ljudi na birou, doktore stomatologije koji ne mogu dobiti posao ovdje, ili koji 
će čekati svoj posao, ili koji mora otići biti potplaćeni u neke privatne ustanove da radi itd. A dok 
nam, na primjer, fali visokog kadra obrazovanog iz drugih oblasti, inženjerskih oblasti itd. Mislim 
da bi bilo dobro da se i na ovaj način razmišlja, jer mi moramo znati šta ćemo s ljudima kad ih 
iškolujemo. Jer ćemo onda imati na grbači opet ljude koji će, nakon stipendije, što smo im platili, a 
mi smo bukvalno platili njima da budu na birou.“ 

 



 38 

Mahir Delić: 
„Ja ću iskoristiti priliku da pohvalim ovaj potez Gradonačelnika, što se tiče podrške mladima i 
razmišljanju. Slažem se s kolegama Topčagićem i Demirom Milkićem, donekle i sa kolegom 
Imadom. Međutim, opet sam mišljenja da ovo što je kolega Imad rekao da ipak lokalna zajednica 
nije ta koja je odgovorna za hiperprodukciju, jer upisnu politiku i na univerzitete, fakultete, onaj 
bilo gdje u BiH kreira neko drugi. Ovo je jedan vid podrške svima onima koji ispunjavaju uslove da 
im se pomogne na taj način. Jer ove stipendije realno u današnjim uslovima nisu nikakav da kažem 
da mi njima možemo nekog školovati. To je jedan vid pomoći, više socijalno nego neki vid načina 
školovanja. Ono što moram skrenuti pažnju jeste da je moje mišljenje da, evo o i sam sam bio u 
priluci prijavljivati se na ove konkurse i dobivati i nedobivati stipendije prije nekih 6-7-10 godina i 
svakog studenta boli kad vidi da je nepravedan taj način dodjeljivanja. Znači, mi evo i danas imamo 
tamo u dijelu socijalna, ti po socijalnim kriterijama, znači imamo ljude koji realno ne spadaju tu. 
Znači, ali zahvaljujući ovim kriterijima po kojim se boduju oni mogu ostvariti i regularno su dobili 
stipendije. Zatim nadareni studente, znači moramo se pozabaviti i tome da nije isto biti student 
privatnog, uz dužno poštovanja, ali to je tako kod nas. Znači, student privatnog i državnog, javnog 
univerziteta, realno svi znamo kriterije nisu isti. Isto tako znači, nije isto biti student, ne znam, 
mašinskog fakulteta ili nekog, da ne podcijenjujemo nikoga, nekog lakšeg fakulteta. Znači, moje 
mišljenje je da moramo ići u smjeru da se ovaj pravilnik potpuno izmijeni, da se ide na neki novi 
način bodovanja, tako znači da bi zadovoljili sve ove i socijalnu kartu i što se tiče deficitarnih 
zanimanja koja su nam važne, moramo razmišljati četiri, pet godina unaprijed, a ne u ovom 
momentu što nam treba.“ 

Sadmir Džebo, Gradonačelnik: 
„Kada su u pitanju dodjele stipendija kolega Imade, tu imaju kriterije. Znači imaju posebno 
kategorije deficitarna zanimanja. I deficitarna zanimanja su u sradnji sa biroom za zapošljavanje i 
srednjoškolskim centrom dogovore koja su to deficitarna zanimanja i sa privrednicima i ta 
deficitarna zanimanja se stave prva i ko se prijavi u toj kategoriji, oni bez problema prolaze svi. 
Onda imamo tamo i socijalne i sve i ostalo. Da li mi trebamo uticati na ovaj dio, kako i na koji 
način, kasnije da se raspodijeli, apsolutno sam za. Dakle, smatram i ovo, i ovaj dio, apsolutno se 
kolega Mahire slažem da privatni, javni, ali evo, da ne želim da iznosim tu svoje mišljenje i svoj 
stav, kako i na koji način dođu. Dakle, zaista sa privatnih univerziteta, sa 10.0, onda imamo 
studenta sa medicinskog fakulteta u Tuzli ili medicinskog fakulteta u Sarajevu i koji ima devet i 
nešto i on ne prođe. Neuporedivo je, to je zaista neuporedivo, ali okej, tako je, kako je, danas su 
takva pravila i to je to. Što se tiče deficitarnih zanimanja, mi samo možemo naći načina, ali opet 
kažem vam, svi ćemo to zajedno donijeti i vidjeti jesmo li mi za opciju da nekome damo 400 KM, 
zato što su deficitarna, pa da njih postaknemo da upišu to, a da nekome damo 200 KM. Ne, ne, ne, 
kažem vam, kažem vam, izvolite, da li neko od vas smije to sebi da uzme, onaj, da kaže da nekome 
damo 400 KM, a nekom 200 KM. Ja vas razumijem što govorite, ja shvatam vaše sve one sugestije, 
ali ja vam sad kažem sa pozicije gradonačelika, meni se sve fakturiše. Ja sam taj koji je pod 
„dodijelio stipendije“, nisam, te su stipendije iz budžeta, te su stipendije od svih građana, nisam to 
ja dodijelio, da se razumijemo. Ok, da jesam, moja odluka je bila ajde da damo svima ove godine, 
pa ćemo vidjeti šta ćemo za iduću godinu. Ali ko će sebi uzeti za pravo da nekome da 400 KM, 
nekome 200 KM, izvolite ako neko ima, slobodno. Ja nemam tu taj komoditet da to napravim. I ne 
želim to da radim, ne želim da pravim razliku među našim studentima. Trebamo naći najbolji 
mogući kriterij, ali opet samo ću se kratko vrati na ono što je izjavio. Mi samo sa ove pozicije 
možemo apelirati na naše sugrađane, naše mještane sve, nemojte, ako niste u potrebite, de pustite 
neka ta stipendija dođe onom kome treba i ništa drugo. Ovo sve ostalo, mi ćemo pokušati 
maksimalno da zaštitimo u skladu sa pravilnicima i da u kriterijima u bodovanju, ali opet će proći 
veliki broj, opet sigurno, a mi ćemo uraditi maksimalno koliko možemo, ali tu je najviše do nas. 
Hoćemo dati svom djetetu da se prijavi, a nismo u potrebi ili ćemo mi svoje dijete prijaviti pa ima 
on pravo, pa baš ne briga što će tamo neko ko zaista treba i ostaće možda samo jedan bod ispod te 

neke granice i neće dobiti, a nečije dijete što kaže kolega Topčagić kupit će sebi aifon za te stvari, a 
neko nema zaista ni za kartu. Eh o tome se radi, ni o čemu drugom.“ 

Zaključena rasprava. 
 
Informacija o dodjeli stipendija učenicima srednjih škola i studentima za školsku 2024./2025. 
godinu je primljena k znanju. 
 
TAČKA 10 
RAZMATRANJE INFORMACIJE O RADU OPĆINSKOG SUDA U GRAČANICI U 2024. 
GODINI 
 
Nije bilo učesnika u diskusiji. 
 
Informacija o radu Općinskog suda u Gračanici u 2024. godini je primljena k znanju. 
 
TAČKA 11 
RAZMATRANJE INFORMACIJE O STANJU BEZBJEDNOSTI NA PODRUČJU GRADA 
GRAČANICA U 2024. GODINI 
 
Učesnici u diskusiji: 
 
Mersiha Jogunčić: 
„Neću ja dugo, zahvaljujem se na Informaciji. Kako sam vidjela, trend je smanjenje svih krivičnih 
dijela koliko sam vidjela iz Informacije. Zanima me samo jedna stvar, apropo smanjenja broja 
nasilja u porodici i nasilja, evo, reći ćemo, eventualno nad ženama. Šta smatrate da je doprinijelo. 
Dakle, da li su sve ove mjere koje smo poduzmali u proteklih nekoliko godina, da li su pozitivno 
uticale, da li se treba nastaviti s istim. Naravno, u saradnji sa svima, da li je i to doprinijelo tome ili 
smo odjednom došli, što bi rekli tobe, pa nema nasilja. To je jedno pitanje. Drugo, koliko ja vidim 
bezbjednost u saobraćaju, dakle, naravno i pješaci su sudionici saobraćaja. Nismo baš bezbjedni kad 
se krećemo površinama koje su određene za kretanje pješaka. Da li parkiranje na mjestima gdje je 
na trotoarima i ostalim površinama ljudi se redovno parkiraju, da li se pišu kazne ili ne pišu kazne, 
ne znam, zaista. Nekima da, nekima ne, jesmo li još uvijek podkapacitirani sa kadrom, ali mislim da 
jesmo i u kojoj je to mjer. Samo tih par rečenica.“ 

Imad Mustafić: 
„Pa evo, želio bih samo da se zahvalim na ovako dobroj Informaciji nadloženom načelniku 
Policijske uprave Gračanica. Želim da pohvalim Informaciju, Informacija je dobara. Želim da 
kažem da me raduje što je broj generalno tih krivičnih dijela i prerstupa u padu. I nadam se da će, 
iako znamo da je naša policija, već maloprije je kolegica Jogunčić rekla da je ona podkapacitirana, 
da nemamo dovoljno policajaca, ali nije to stanje samo u Gračanici, nego je stanje generalno na TK, 
pa i šire. Drago mi je da policija radi dobro svoj posao i želim puno sreće u nastavku rada i 
apsolutno podrška za rad naše policije.“ 

Damir Hadžić, Načelnik PS Gračanica: 
„Zahvaljujem i za pitanja i naravno i pohvale od zastupnika, odnosno gradskih vjećnika. Ja zaista 
ovdje i generalno hvaliti tamo odakle dolazimo, to je moja rijetkost i izuzetno rijetko o tome 
govorim, ali samo jednu rečenicu s obzirom na ove ljudske kapacitete. Ja mogu samo reći da je ova 
Informacija koji je na dnevnom redu za 2024. godinu zaista imajući u vidu ljudske kapacitete i sve 
pojavne oblike sa kojima se policija susreće u današnje vrijeme, mislim da je izuzetno dobar. Neću 
više tome ništa dodati, a vjerujte nisam ni u prilici da govorim o tome kada su u pitanju ljudski 
kapaciteti, kakvo je stanje. Nažalost ovo samo možemo potvrditi što mnogi od vas pričaju i 

određene stvari znaju. Kada je u pitanju nasilje u porodici u 2024. godini zaista jeste manji broj 
krivičnih djela, ali ne možemo reći da je tu došlo do pada zbog toga što je ta pojava splahnula, da je 
manji broj tih događaja koji zapravo imaju obilježja nasilja u porodici, nego je to rezultat prije 
svega zbog toga što zaista veliki broj prijava gdje imamo žrtve nasilja koje s hodno Zakonom o 
krivičnom postupku i članom 97. gdje se pozivaju na korištenje mogućnosti da ne svjedoče. Dovedu 
zapravo do toga da mi preuzmemo sve mjere i radnje iz naše aktivnosti, a da žrtva nasilja odustane 
od svjedočenja, a u većini slučaja u 90 i preko 90 % slučajeva je njena izjava bitna da bi se 
procesuirali određeni događaj u krivično djelo, i u toj situaciji taj događaj ne dobiva karakter 
krivičnog djela i on obrađen kroz ovu Informaciju nema oblik krivičnog djela, a sve ono što mi 
preuzmemo je zapravo i više, u takvim situacijam, više nekakvih naših mjera i radnji se preduzme a 
ostane mimo toga. Tako da što se tiče nasilja u porodici je u martu ove godine stupio na snagu novi 
zakon koji je mogu slobodno reći rigorozan. Rigorozan je u smisli što je stupio iznenada na snagu, 
nepripremljeni smo svi, počev od policije, suda i tužilaštva gdje tužilaštvo još više u tom dijelu 
involvira, ali da ne širim, problematika koja zaista ima jednu široke pojavne oblike i uzimajući sve 
u obzir čime se susrećemo, mislim na policiju, dosita jedna problematika koja zahtjeva nekakva 
preveniranja onih institucija koje su možda zadužene više sigurno od policije, nego li da dođe to do 
nas, jer mi smo prije svega represivni organ. Zaista ne možemo, nažalost, ne možemo govoriti o 
smanjenju u tom dijelu.“   

Zaključena rasprava. 
 
Informacija o stanju bezbjednosti na području Grada Gračanica u 2024. godini je primljena k 
znanju. 
 
Sjednica je završena u 15,55 sati. 

